
Mavzu: UNIVERSITETIM BILAN 

FAXRLANAMAN 
O‘QUV YURTIM VA UNING ISTIQBOLI 

     Islom Karimov nomidagi Toshkent davlat texnika 
universiteti – xalq xo‘jaligi, ilmiy-tadqiqot loyiha-
konstruktorlik tashkilotlari uchun texnik va texnologik 
yo‘nalishlarda yuqori malakali mutaxassislar 
tayyorlaydigan oliy o‘quv yurti. 
     1918-yilda ochilgan Turkiston xalq universiteti 
texnika fakulteti zamirida O‘rta Osiyo paxtachilik 
irrigatsiyasi politexnika institutiga 1929-yilda asos 
solingan. 1933-yilda uning negizida O‘rta Osiyo 
industrial instituti tashkil qilingan. 1949-yilda O‘rta 
Osiyo politexnika institutiga aylantirilgan, 1961-yildan 
Toshkent politexnika instituti nomi bilan atalgan. 
1991-yilda politexnika instituti negizida Toshkent 
davlat texnika universiteti tashkil topgan. 
      Universitetda energetika, muhandislik tizimlari, 
muhandislik fizikasi, geologiya muhandisligi va 
konchilik ishi, mexanika-mashinasozlik fakultetlari 
bor. 
     Universitetda 1992-yilda iqtidorli o‘quvchilar uchun 
texnik yo‘nalishdagi akademik litsey tashkil qilindi. 
Universitetning Axborot resurslari markazi va  
kutubxonalar mavjud. 
     Universitet qoshida talabalar uyi, sport zallari,  
tibbiyot shoxobchalari, dam olish maskanlari bor. 

 
     1-topshiriq. Matnni o‘qing. 
     2-topshiriq. O‘zingiz o‘qiyotgan fakultet va 
tanlagan mutaxassisligingiz haqida so‘zlab bering. 

ILMIY USLUB 

 
      Ilmiy uslub fanning turli sohalariga oid bo‘lib, 
unda atamalar va formula, teorema, aksiomalarning 
aniq va xolis ifodalanishi,  matn dalil-isbotdan 
iborat bo‘lishi bilan tavsiflanadi. Ilmiy uslubda 
jumlalar orasida mantiqiy bog‘liqlik sezilib turadi. 
     Ilmiy uslubda bir ma’noli so‘zlar va atamalar 
ishlatiladi. Gaplar esa ikki tarkibli hamda 
bog‘langan va ergash gapli qo‘shma gaplardan 
iborat bo‘ladi. 

 
    3-topshiriq. Matnni o‘qing. Ilmiy uslubga xos 
belgilarni aytib bering. Matnni yozma ravishda rus 
tiliga tarjima qiling. 

Texnika 
     Texnika yunoncha so‘z bo‘lib, san’at, mahorat 
degan ma’noni bildiradi. Texnika – inson faoliyati 
vositalari majmui. Ishlab chiqarish jarayonlarini 
amalga oshirish va jamiyatning turmush talablarini 
qondirishga xizmat qiladi. Ba’zan biror faoliyatdagi 
mahorat va usullar ham texnika deb ataladi. Masalan, 
milliy kurash texnikasi. Ijtimoiy ishlab chiqarishning 
rivojlanish jarayonida insoniyatning bilimi va ishlab 
chiqarish tajribasi texnikada mujassamlanadi. Texnika 
insonning og‘ir mehnatini yengillashtiradi va uning 
samaradorligini oshiradi; tabiatni jamiyatning 
ehtiyojiga mos holda o‘zgartirishga imkon beradi. 
Ishlab chiqarishning rivojlanish darajasiga ko‘ra 
texnika insonning aqliy va jismoniy mehnati bilan 

texnologik vazifalarni bajarishni asta-sekin o‘z 
zimmasiga olib boradi. 
     Texnika vositalarining asosiy qismini ishlab 
chiqarish texnikasi tashkil etib, unga mashina va 
mexanizmlar, asboblar, mashina va texnologik 
jarayonlarni boshqaruvchi apparatlar, ishlab chiqarish 
binolari va inshootlari, kommunikatsiya va boshqalar 
kiradi. 
 
     4-topshiriq. Ko‘p ma’noli so‘zlarning ma’no 
qirralarini ajrata olish  uchun badiiy uslub va ilmiy 
uslubga hos so‘zlar ishtirok etgan gaplar berilgan. 
     Quyidagi gaplardan ko‘p ma’noli so‘zlarni toping 
va tagiga chizing. Ilmiy uslubga xos bo‘lgan gaplarni 
ayting. 
     1.Ko‘p til bilish bir qulfning ko‘p kalitiga ega 
bo‘lish demakdir. (F. Volter). Shifokor kasalning tilini 
ko‘rdi. Mashina tili - dasturlashda foydalaniladigan til. 
2. Ovqatning tuzi kamroq bo‘libdi. Kimyo 
mashg‘ulotida oltingugurt kislotasining tuzlarini hosil 
qilishni o‘rgandik. Insho yozish uchun avvalo reja tuz. 
3. Qishloq xo‘jalik ishlarida yer haydaydigan, bog‘-
tomorqalarga ishlov beradigan traktorlar ishlatiladi. 
Benzin neftni krekinglab yoki qayta haydab olinadi. 4. 
Payvand birikmalar- payvandlab hosil qilinadigan ikki 
yoki undan ortiq qismlarning ajralmas birikmasi. 
Payvand qilingan ko‘ksulton 3-4 yildan so‘ng meva 
bera boshlaydi. 
 

     Atama – biror kasb yoki sohaga doir 
tushunchani anglatadigan, lug‘aviy ma’nosi aniq 
ta’riflangan, ishlatilishi ma’lum doira bilan 

cheklangan so‘z. Fan-texnika sohalarida 
ishlatiladigan atamalarda ular anglatadigan 
tushuncha aniq ta’riflanadi, ularning ishlatilish 
doirasi ham aniq cheklangan bo‘ladi.  

 
5-topshiriq. Quyida berilgan “Texnologiya” 

atamasi izohini diqqat bilan o‘qing. Ushbu izohdan 
foydalanib, texnologiya haqida kengaytirilgan matn 
tuzing. 
      Texnologiya (yunoncha techue – san’at, mahorat, 
uddalash) – ishlab chiqarish jarayonida tayyor 
mahsulot olish uchun ishlatiladigan xomashyo, 
material yoki yarim fabrikatlarning holati, xossasi va 
shakllarini o‘zgartirish, ularga ishlov berish, tayyorlash 
usullari majmui; xom-ashyo, material va yarim 
fabrikatlarga mos ishlab chiqarish qurollarining ta’sir 
etish usullari haqidagi fan. Har bir ishlab chiqarish 
tarmoqlari uchun alohida texnologiya ishlab chiqiladi. 
Masalan, mashinasozlik texnologiyasi, asbobsozlik 
texnologiyasi, qurilish texnologiyasi va boshqalar. 
 
     6-topshiriq. a) Matnni o‘qing va o‘zga tildan 
o‘zlashgan atamalarni toping. 

Mexanika 
     Mexanika yunoncha so‘z bo‘lib, “mashina tuzish 
san’ati” degan ma’noni bildiradi. Mexanika 
jismlarning siljishlari va bu siljishlarda ular orasidagi 
o‘zaro ta’sir haqidagi fan. Nyuton mexanikasi 
mexanika tezligi yorug’likning vakuumdagi tezligi S 
ga nisbatan kichik bo‘lgan makroskopik jismlar 
harakatini o‘rganadi. 

    Mexanikaning kinematika, dinamika, statika 
bo‘limlari bor. Mexanikaning xulosalari amaliy 
fanlarda: mashina va mexanizmlar nazariyasi, qurilish 
mexanikasi, gidravlika, materiallar qarshiligi, kosmik 
uchish apparatlari va boshqa sohalarda qo‘llaniladi. 

 
     b) Mazkur mavzu doirasidagi so‘zlarni klaster 
tartibida yozing va ular o‘rtasidagi aloqa hamda 
munosabatni aniqlang. 
 
      7- topshiriq. Quyidagi savollarga javob bering: 

a) mexanika fani nimani o‘rganadi? 
b) mexanikaning qanday bo‘limlari bor? 
c) mexanika xulosalari qayerda qo‘llaniladi? 

 
      8- topshiriq. Atamalar texnikaning qaysi sohasiga 
tegishli ekanligini aniqlang. 
      Dasturlash, generator, gudron, konchilik, mazut, 
menejment, metallurgiya, montaj, nikellash, 
payvandlash, shamol dvigateli. 
 
      9- topshiriq. Matnni o‘qing va mazmunini gapirib 
bering. 

Ilmiy-tadqiqot ishlari 
     Toshkent davlat texnika universiteti Markaziy 
Osiyodagi yirik oquv va ilmiy markaz hisoblanadi. 
Universitetda yosh mutaxassislarni tayyorlash va 
tarbiyalash masalasi muvaffaqiyatli amalga 
oshirilmoqda. 
     Universitet olimlari O‘zbekiston Respublikasi 
sanoatining ko‘p tarmoqlari va ilm-texnika rivojiga 
o‘zining katta hissasini qo‘shmoqdalar. Geologiya va 

tog‘-kon ishi, sanoat ekologiyasi, avtomatlashtirish, 
sanoat energetikasi va xalq xo‘jaligining turli 
tarmoqlarida ishlab chiqarishni tashkil qilish hamda 
iqtisodiyot sohalaridagi olimlarning izlanishlari 
natijalari chet ellarda ham ma’lum. 
     Universitetda texnika va texnologiya yo‘nalishlari 
bo‘yicha ilmiy-tadqiqot ishlari olib boriladi, Osiyo, 
Afrika, Lotin Amerikasi va Yevropa mamlakatlarining 
qator o‘quv yurtlari bilan hamkorlikni kuchaytirish, 
Rossiya, AQSH, Yaponiya, Fransiya, Germaniya, 
Koreya kabi mamlakatlarning ilm-fan, texnika 
sohalaridagi yutuqlarini o‘rganish, iqtidorli yoshlarni 
o‘qishga yuborish, professor-o‘qituvchilar malakasini 
oshirishda Yevropa andozasi asosida amaliy ishlar 
qilinmoqda. 
 
      10- topshiriq. Quyidagi so‘z birikmalari 
ishtirokida gap tuzing: 
      Texnika va texnologiya yo‘nalishlari, yuqori 
malakali mutaxassislar, ilm-fan yutuqlari, ilmiy-
tadqiqot ishlari. 
 

Mavzu: LEKSIKOGRAFIYA. IXTISOSLIK 
LUG‘ATLARI 

Leksikografiya – lug‘at turlari va ularni tuzish 
tamoyillari haqidagi fan. Lug‘atlar ikki xil bo‘ladi: 
1) ensiklopedik lug‘at; 2) lingvistik lug‘at. 

Lingvistik lug‘atlar o‘z oldiga qo‘ygan 
maqsadlari jihatidan ikki turga bo‘linadi: 
1) izohli lug‘at, 2) tarjima lug‘ati. 

Tilning lug‘at boyligini qamrab olishi jihatidan 
ham lug‘atlar farq qiladi: a) umumiy lug‘at, b) 

maxsus lug‘at. Umumiy lug‘atda til lug‘at boyligiga 
bir butun holda yondashiladi. Maxsus lug‘atlar til 
lug‘at boyligini biror jihatdan o‘rganishga, 
tasvirlashga bag‘ishlanadi. bunday turdagi 
lug‘atlarga ixtisoslik atamalari lug‘atlari ham kiradi. 

 
Mavzu: O‘Z KASBINING USTASI 

 
      11-topshiriq. Matnni diqqat bilan o‘qing va asosiy 
ma’lumotni beruvchi gaplarni belgilang. 

Habib Muhamedovich Abdullayev 
(1912-1962) 

     Akademik Habib Abdullayev Oloy tog‘lari etagida 
joylashgan xushmanzara Aravon qishlog‘ida dehqon 
oilasida dunyoga keldi. Qishloq atrofining ajoyib 
tabiati, uning uyi yaqinida katta konlardan birining 
topilganligi Habibning qalbida geologiya faniga 
qiziqish uyg‘otgan. Ana shu qiziqish uni O‘rta Osiyo 
Industrial instituti (keyinchalik Toshkent Politexnika 
instituti, hozirgi Toshkent davlat texnika 
universiteti)ning tog‘-geologiya fakulteti sari yetakladi. 
    Markaziy Osiyoda geologiya fani va amaliyotida 
erishilgan katta muvaffaqiyatlar Xabib 
Muhamedovichning ilmiy faoliyati bilan bog‘liq. 
    Vatan urushi yillarida Habib Muhamedovich 
ishtirokida Bekobod metallurgiya zavodi barpo etildi. 
H.M.Abdullayev mamlakatimizning mineral xomashyo 
bazasining rivojlanishi, qazilma boylik konlarini izlash 
va ularni tezda ishga solishda o‘zining salmoqli 
hissasini qo‘shdi. U yer osti boyliklarining tarixan 
tashkil topishi va qaysi qatlamlarda qanday qazilma 
boyliklar yotishi mumkinligi haqida o‘z nazariyasini 



 10

yaratdi. U fan yo‘lida har qanday qiyinchiliklardan 
qo‘rqmaydigan fidoyi edi. Ana shu fidoyiligi tufayli 
mamlakatimizdagina emas, balki Fransiya geologiya 
jamiyati va Buyuk Britaniya qirollik mineralogiya 
jamiyatining a’zosi etib saylangan. 

 
     12-topshiriq. Quyidagi so‘z birikmalari ishtirokida 
gap tuzing: Geologiya fani, mineral xomashyo, yer osti 
boyliklari, metallurgiya zavodi. 
 
      13-topshiriq. Texnika sohasida faoliyat ko‘rsatgan 
qaysi o‘zbek olimlarini bilasiz? Ular haqida so‘zlab 
bering. 
 
 
Yodda 
tuting: 
 

Geo-yunoncha so‘z bo‘lib, Yer degan 
ma’noni bildiradi. Geo-qo‘shma 
so‘zlarning tarkibiy qismi, Yer, Yer 
shari, Yer qobig‘iga tegishlilikni 
bildiradi. 

 
     14-topshiriq. Matndan geologiyaga oid atamalarni 
toping. 

Geologiya 
Geologiya – yunoncha so‘z bo‘lib, geo - yer va 

logos – fan degan ma’noni bildiradi. Geologiya – Yer 
po‘sti va Yerning tuzilishi, tarkibi, harakatlari va 
rivojlanish tarixi haqidagi fanlar majmui. 
Geologiyaning dastlabki davri uzoq o‘tmishdan 
boshlanib, tog‘ jinslari, minerallar, rudalar haqidagi 
ma’lumotlar bilan bogliq. Hozir geologiya bir necha 

tarmoqlardan iborat: stratigrafiya, tektonika, dinamik 
geologiya, dengiz geologiyasi, mineralogiya, 
petrogfafiya, litologiya va geokimyo, foydali 
qazilmalar geologiyasi. Geologiya tabiiy geografiya, 
geofizika, kristallografiya, paleontologiya fanlari bilan 
bog‘liq. Amaliy ahamiyatga ega bo‘lganlari: 
gidrogeologiya, muhandislik geologiyasi. 

 
15-topshiriq. Izohli lug‘at yordamida quyidagi 

so‘zlarning ma’nosini tushuntiring va ular ishtirokida 
gap tuzing: Geofizika, geodeziya, geometriya, 
geografiya. 

 
    16-topshiriq.  Lug‘at yordamida matnni o‘zbek 
tiliga tarjima qiling. 
 

Краткая история развития геодезии 
 Геодезия возникла в глубокой древности в 

странах Древнего Востока, в Египте за несколько 
тысяч лет до нашей эры умели выполнять съемки 
земельных участков, расположенных в долине реки 
Нил. 

 Сохранился до наших дней папирус с картой 
Персии, составленный около 4,5 тысяч лет назад, 
на обратной стороне которого выполнены 
подсчеты размеров площади, изображенной на 
карте. 

 В Китае в XI-XIII вв. до нашей эры были 
проведены большие геодезические работы по 
изучению «всей Земли», которые показали хорошее 
для того времени умение измерить земельные 
участки. 



 12

 
 
 
 17-topshiriq. Jadvaldagi ma’lumotlardan 

foydalanib, savollarga yozma javob bering. 
 

1. Bekobod metallurgiya 
zavodi qachon ishga 
tushirilgan? 

1944-yil 5-mart 

2. Korxonada qanday  
sexlar bor? 

Marten sexi, cho‘yan quyish 
sexi, emallangan po‘lat 
idishlar ishlab chiqarish sexi 

3. Korxonada nima  
ishlab chiqariladi? 

po‘lat,  cho‘yan, po‘lat 
quvurlar, armatura po‘lati, 
shvellerlar, emallangan 
po‘lat idishlar 

4.Bekobod metallurgiya 
zavodi qachon 
“O‘zbekiston metallurgiya 
kombinati” aksiyadorlik 
birlashmasi deb 
nomlangan? 

1994-yil 24-mart 

 
Mavzu: FAN SIRLARI CHEKSIZ 

ILMIY USLUB. REJA, TEZIS. 
 Tezis – matnda yozilishi kerak bo‘lgan fikr-

mulohazaning qisqacha ifodasi. Tezisga xos belgi-
xususiyatlar: 
a) tezis asar, maqola yoki parchaning asosiy 
mazmunini qamrab olishi; 
b) qisqa bo‘lishi; 

d) unda asar muallifining fikri nihoyatda aniq 
ifodalangan bo‘lishi; 
g) tezisdagi fikrlar bir-biri bilan mantiqan 
bog‘langan bo‘lishi kerak. 
 
 18-topshiriq. Matnni diqqat bilan o‘qing. 

Al-Xorazmiy 
      Buyuk matematik al-Xorazmiy 783-yili Xorazmda 
tug‘ilgan. Arab xalifalaridan Ma’mun Muhammad 
homiyligida dastlabki ta’limni xususiy muallimlardan 
oladi. 
      Keyin o‘sha davrda ilm-fan markazi bo‘lgan Marv 
shahriga kelib, madrasada o‘qiydi, ilmiy kuzatishlar 
bilan shug‘ullanadi. Ilm-fanga  mehr qo‘ygan xalifa 
Ma’mun Muso Xorazmiyni o‘zi bilan Bog‘dodga olib 
boradi va Xorazmiyni “Hikmatlar uyi” deb nomlangan 
fanlar akademiyasiga rahbarlik qiladi. 
     Ma’mun olim ishtirokida rasadxona, tabiiy fanlar 
o‘qitiladigan madrasa, ulkan kutubxona qurdirgan, 
qadimgi yunon olimlarining kitoblarini arab tiliga 
tarjima qildirgan. 
     Xorazmiy matematika, geometriya, astronomiya, 
tarix, geografiya va boshqa fanlarga doir ko‘p risolalar 
yozdi. “Tenglamalar va qarshilantirish”, “Hind hisobi”, 
“Yer surati haqida kitob”, “Tarix kitobi” kabi asarlari 
ilmda yangi kashfiyot bo‘ldi, olimga jahonshumul 
shuhrat keltirdi. Olim tenglamalar haqidagi kitobida 
yozadi: ”Men arifmetikaning sodda va murakkab 
masalalarini o‘z iсhiga oluvсhi al-jabr va al-muqobala 
hisobi haqida kitob yozdim. Сhunki u odamlarga 
meros taqsimlash, vasiyatnoma yozish, boylikni 
bo‘lish, adliya ishlari, savdo-sotiq, kanal qazish, 

geometrik hisoblashlar, shuningdek boshqa turli 
munosabatlarda juda ham zarur”. 
    Xorazmiy “Hind kitobi” asarida hozir biz 
ishlatadigan birdan to‘qqizgaсha bo‘lgan raqamlar va 
nol yordamida istalgan sonni yozish, ular bilan 
arifmetik amalni bajarish, o‘sha raqamlar bilan 
ifodalangan sonlardan kvadrat ildiz сhiqarish 
qoidalarini izohlab bergan. Olim arifmetikaning 
algoritmlari bo‘lgan qo‘shish, ayirish, ko‘paytirish va 
bo‘lish qoidalarini yaratgan edi. 
     Hozirgi zamon algoritm tushunсhasi ham Al-
Xorazmiy ismining lotinсha talaffuzi – “algoritmus” 
so‘zidan olingan. Tenglamalar haqidagi fanning bir 
sohasini ifodalovсhi “algebra” so‘zining kelib сhiqishi 
ham Xorazmiyning “Al-jabr va val-muqobala” risolasi 
bilan bog‘liq. Uning bu asari hozirgi Ispaniya va 
Portugaliyadagi arablar orasida ham keng tarqalgan. 
Ular “j” tovushini “g” tarzida talaffuz etib, “Aljabr”ni 
“algebr” deyishadi. Bu kitob lotin tiliga tarjima 
qilingaсh, G‘arbiy Yevropada ushbu so‘z “algebra” 
tarzida qabul qilingan. Shunday qilib, bu so‘z 
tenglamalar haqidagi fanning nomi bo‘lib qoldi. 
     Xorazmiy asarlari ko‘p tillarga tarjima qilindi. 
Beruniy, Umar Hayyom kabi olimlar uning ilmiy 
faoliyatiga yuksak baho berganlar. Olimning boy ilmiy 
merosi hozir ham o‘z qimmatini saqlab kelmoqda. 
     (H.Hamidovning “Olis-yaqin yulduzlar” kitobidan) 

 
    19-topshiriq. Matnga reja tuzing. 
1) Rejaning har bir bandiga berilgan javobni o‘qing va 
takrorlang. 
2) Javobni yodda saqlab qolguncha takrorlang. 

3) Rejaning har bir bandi mazmunini gapirib bering. 
4) Matnni so‘zlab berish uchun tayanch so‘zlar va 
gaplarni yozib oling.  
 
      20-topshiriq. Quyidagi matnni o‘qing va asosiy 
ma’lumotni beruvсhi gaplarni belgilang. Asosiy 
ma’lumotni bitta gap yordamida ifodalang.  

Algoritm 
      Algoritm – IX asrda yashagan xorazmlik 
matematik al Xorazmiy nomidan olingan bo‘lib – bir 
turli masalalarni yechishda qo‘llaniladigan amallarning 
mazmuni va bajarilish tartibini ko‘rsatuvchi qoida. 
Masalan: sonlardan kvadrat ildiz chiqarish, Algoritmlar 
qo‘llanganda boshlang‘ich ma’lumotlardan avval oraliq 
natijalar, song yakuniy natija - masala yechimi hosil 
qilinadi. Boshlang‘ich ma’lumotlar, oraliq va yakuniy 
natijalar muayyan matn ko‘rinishida bo‘ladi, yani biror 
alifboda yozilgan so‘z yoki jumla, algebraik ifoda kabi. 
Algoritm ana shunday matnlar ustida bajariladigan 
ma’lum tizimdagi sodda shakl almashtirishlar ketma-
ketligi tarzida bayon qilinadi va quyidagi uch xossa 
bilan xarakterlanadi: a) yetarlicha keng sinfga tegishli 
har bir masalaga qo‘llash mumkinligi, ya’ni 
algoritmning ommaviyligi; b) har bir qadam natijasi 
aniq va yagona bo‘lishi, ya’ni algoritmning aniqligi, bir 
qiymatliligi; c) chekli sondagi qadamdan so‘ng 
yakuniy natijaga olib kelishi, yani algoritmning 
natijaliligi.  

 
      21-topshiriq. Nuqtalar o‘rniga kerakli kelishik 
qo‘shimchalarini qo‘yib, matnni ko‘chiring. 

     Algoritmlar... ifodalashning eng keng tarqalgan 
shakli bu oddiy til... so‘zlar bilan bayon qilishdir. Bu 
nafaqat hisoblash algoritmlariga, balki hayotiy 
turmushdagi algoritmlar... ham tegishlidir. Masalan, 
biror taom yoki qandolat mahsuloti... tayyorlashning 
resepti ham oddiy tilda tavsiflangan algoritmdir. 
Shaharlararo telefon-avtomat orqali aloqa o‘rnatish 
ham o‘ziga xos algoritmdir. Do‘kon... yangi kir yuvish 
mashinasi yoki magnitofon sotib olinsa, ishni 
foydalanishning algoritmi bilan tanishishdan 
boshlaymiz. 

 
22- topshiriq. Matnni diqqat bilan o‘qing va uning 

tezisini tuzing. Buning uchun berilgan matnni 
qisqartiring: а) matndagi asosiy, ikkinchi darajali va 
ortiqcha ma’lumotni ajrating; б) matn mazmunini 
mantiqan izchillikda tartibga soling, ya’ni qisqacha reja 
tuzing; в) gaplarni o‘zgartiring: uch yoki ikkita gapni 
bitta gap holiga keltiring; matndagi qo‘shimcha va 
ortiqcha ma’lumotni chiqarib tashlang. 

Buyuk kashfiyot 
     Bugungi kunda biz hayotimizni elektrsiz tasavvur 
eta olmaymiz, chunki xalq xo‘jaligining barcha 
tarmoqlarida elektr energiyasidan foydalaniladi. Xo‘sh 
ana shu elektr energiyasi qachon ixtiro qilingan?  
     XIX asrning o‘rtalarida fransiyalik Depre foydali 
ish koeffitsiyenti 22% bo‘lgan o‘zgarmas tok 
generatorini yaratadi. O‘shanda jahon bo‘ylab shov-
shuv gap tarqalib ketdi: shisha ichidagi sim “yonar” 
emish. Lekin uni bor-yo‘g‘i 57 kilometr masofaga 
uzata oldilar. Chunki o‘zgarmas tokni uzoq 
masofalarga uzatish juda mushkul edi. 

     1889-yil oxirlarida M. A. Dolivo-Dobrovolskiy uch 
fazali tokni ixtiro qildi. Lekin ayrim g‘arb olimlari bu 
kashfiyotga ishonmadilar. Natijada 1891-yil Franfurkt-
na-Mayne shahrida Butunjahon texnika ko‘rgazmasi 
qatnashchilariga “buyuk kashfiyot” namoyish 
etiladigan bo‘ldi. 
      Nekkar suv tusharida gidrotrubina o‘rnatildi. 
Gidrotrubinaga xuddi hozir ishlatib kelinayotgan uch 
fazali generator qo‘yildi. Ko‘rgazma yaqinida esa 
boshqa pasaytiruvchi transformator orqali 65 volt 
kuchlanish olindi. M. A. Dolivo-Dobrovolskiyning 
taklifiga ko‘ra, 1000 dona lampa yondirilib va bir dona 
asinxron dvigateli ishlatilib, ko‘rgazma 
ishtirokchilariga ko‘rsatildi. 
    Mana, o‘sha kashfiyotga ham 1 asrdan oshdi. Shu 
yillar ichida elektr energiyasi ishlab chiqaradigan 
necha o‘nlab elektrostansiyalar bunyod etildi. 
 

Mavzu: EL E’ZOZLAGAN KISHILAR. 
ILMIY-OMMABOP USLUB. 

     Ilmiy-ommabop uslubda murakkab fan 
tushunchalari tasviriy vositalarni qo‘llab, ommaviy 
uslub vositalaridan foydalanib  yoziladi. Unda 
ko‘pchilik tushunmaydigan atamalar qo‘llanmaydi 
yoki ular izohlab beriladi. 

 
 23-topshiriq. Matnni diqqat bilan o‘qing. 

Matnning qaysi uslubga xosligini aniqlang. 
KONSHUNOS OLIMA  

     Unga ta’rif beriladigan bo‘lsa, ko‘pinсha “birinсhi 
bo‘lib”, “tinimsiz mehnat qilgan”, “sodiq qolgan” 
iboralari ko‘p ishlatiladi. Buning sababi bor, albatta. 

Noyob kasb egasi Fotiha Mavlonova timsolida o‘zbek 
ayollari ham eng og‘ir sohada erkaklar bilan bir 
qatorda turib muvaffaqiyatli ish olib borishi 
mumkinligining shohidi bo‘lamiz. 
      Foydali qazilmalarni qazib olish, konlarni qidirish 
bo‘yiсha ayollardan birinсhi bo‘lib tog‘ muhandisi 
nomini olgan F. Mavlonova Qizilqiya ko‘mir konida 
bir ming to‘qqiz yuz qirqinсhi yil ilk tajribalarini 
o‘tkazgan. 
    Yosh mutaxassis bir ming to‘qqiz yuz qirq to‘rtinсhi 
yili O‘rta Osiyo shaxtalarini loyihalash – “O‘rta Osiyo 
ko‘mir” tashkilotiga ishga yo‘llandi. Bu tashkilot urush 
vaqtida davlatni ko‘mir bilan ta’minlash uсhun 
tezkorlik bilan shaxtalarni loyihalash ishlarini bajarar 
edi. F. Mavlonova ham bu ishlarni bajarishga kirishdi. 
Shu tariqa ilmiy ishga zamin yarala boshlandi. O‘rta 
Osiyo industrial instituti qoshidagi aspiranturani 
muvaffaqiyatli tugallagan olima “Foydali qazilma 
konlarini qazib olish” kafedrasida ishlay boshladi. 
Kafedradagi faoliyatini oddiy o‘qituvсhilikdan 
boshlab, professor lavozimigaсha ko‘tarildi. 
    Tinimsiz mehnat natijasida olima “Tog‘ jinslarining 
fizik-mexanik xususiyatlari” nomli darslik tayyorladi. 
Uning foydali qazilmalarni yopiq va oсhiq usullar bilan 
qazib сhiqarish texnologiyasini mukammallashtirish, 
tog‘ fizikasini hamda O‘rta Osiyo sharoitida 
ishlanadigan konlarda ro‘y beradigan fizik jarayonlarni 
o‘rganish singari ilmiy yo‘nalishlari mavjud. 
     O‘ta kamtarin, mehnatsevar Fotiha opa mashaqqatli 
kasb egasi bo‘lsa-da, o‘z kasbiga sodiq qoldi. U 
nafaqat talabalarning sevimli murabbiysi, balki o‘nlab 
professor-o‘qituvсhilarning ustozi hamdir.                                        



 19

                           (X. Akbarov, akademik) 
 

     24-topshiriq. Matnni rus tiliga tarjima qiling. 
     25-topshiriq. Ushbu matndan texnikaga oid 
atamalarni toping. Ular qaysi sohaga tegishli ekanligini 
aniqlang. Ular ishtirokida gaplar tuzing. 

O‘zbekiston energetikasi - XXI asrda 
      Aholini va respublika iqtisodiyotini yoqilg‘i, elektr 
energiyasi bilan ta’minlashni barqarorlashtirish – 
hozirgi taraqqiyotning eng muhim vazifalaridan biridir. 
Bu vazifani hal etish esa faqat yoqilg‘i-energetika 
majmuasining  muammosi bo‘lib qolmay, shu bilan 
birga, iqtisodiyotning barcha tarmoqlari xodimlariga, 
jumladan, iste’molchilarga ham taalluqlidir. Chunki 
mavjud yoqilg‘i va elektr energiyasi salohiyatidan 
oqilona hisob-kitob bilan foydalanish ham ta’minotda 
ko‘p narsani hal etadi. 
      Dunyo amaliyoti ko‘rsatadiki, xalq xo‘jaligini 
yoqilg‘i va elektr energiyasi bilan ta’minlashni 
barqarorlashtirishda tejamkorlikka amal qilish muhim 
ahamiyat kasb etadi. Tejamkorlik yo‘lidan borilsa, xalq 
xo‘jaligini yoqlg‘I va elektr energiyasi bilan 
ta’minlashga sarflanadigan investitsiya miqdori ham 2-
4 barobar hajmda kamayadi. Xullas, yoqilg‘i-
energetika resurslarini, ishlab chiqarishni keng 
ko‘lamda yo‘lga qo‘yish  jamiyatning energetikaga 
bo‘lgan ehtiyojini qondirishning yagona yo‘li bo‘lib 
qolmay, yoqilg‘i va elektr energiyasidan tejamkorlik 
bilan foydalanishga o‘tish, samaradorlikni kuchaytirish 
ham XXI asrdagi eng ustuvor vazifalardan biridir. 
Mavjud zahiralarni asrab-avaylash, unga oqilona 

munosabatda bo‘lish mamlakat kelajagi uchun ham 
zarur. 

(“Xalq so‘zi” gazetasidan) 
Mavzu: TARIX VA ZAMONAMIZ 

BUYUK ALLOMALAR 
 

MONOLOGIK MATN TURLARI 
     Matn bir neсha gaplardan tashkil topadi. Ular 
o‘zaro mantiqan bog‘liq bo‘ladi. Matndagi har bir 
yangi fikr yangi satrdan boshlanadi, shuning uсhun 
abzas deb ataladi. Matndagi asosiy fikr ko‘pinсha 
uning xulosa qismida beriladi. Katta matnlarni 
kirish, asosiy qism va xulosa qismlariga bo‘lish 
mumkin. Nutqda katta matnlarni ixсhamlashtirish 
va kiсhik matnlarni kengaytirish mumkin. Matnni 
ixсhamlashtirish uсhun undagi qo‘shimсha 
ma’lumotlar olib tashlanadi. 

Monolog – bir kishining og‘zaki yoki yozma 
nutqi. Monologning uch turi mavjud: tasviriy, 
hikoya, muhokama matn. 

mohologik
matn
turlari

hikoya matni

tasviriy m
atn

muh
ok

am
a m

atn
i

qanday?

hima sodir
boladi?

ni
ma u

ch
un

?

Hikoya matni – monologik matn turi bo‘lib, 
biror shaxsning hayoti haqida xabar beriladi. 
Hikoya matnidagi voqealar hayotdan olingan yoki 
muallif tomonidan o‘ylab topilgan bo‘lishi mumkin. 
Biror shaxsning tarjimai holi ham hikoya matniga 
kiradi. 

 Tarjimai hol berilgan monolog hikoya matnida 
quyidagilar ko‘rsatiladi: 

 
1. Hikoya qahramoni qayerda, qachon va qanday 
oilada tug‘ilgan? 
2. U qayerda o‘qigan? 
3. Qayerlarda ishlagan? 
4. Qahramon hayotidagi asosiy voqealar. 

hikoya matni

ilmiy matn badiiy matn

hisobot

ma'ruza

hikoya

qissa

 roman  
 

      26- topshiriq. Matnni diqqat bilan o‘qing. 
Abu Rayhon Beruniy 

      Abu Rayhon Muhammad ibn Ahmad al Beruniy 
973-yil 4-sentabrda Janubiy Xorazm poytaxti Kot 
shahri atrofida oddiy mehnatkash oilasida tug‘ildi. Ota-
onadan yosh yetim qolgan Beruniyni Ibn Iroq o‘z 
tarbiyasiga oladi, unga ta’lim beradi. 

      Xorazmda ro‘y bergan voqealar sababli yosh olim 
995-yildan 1004-yilgaсha Eronning Roy shahrida 
yashagan. 1004-yilda u Xorazmga qaytib kelib, Abu 
Abbos saroyida olim va davlat arbobi sifatida faxrli 
o‘rinni egallaydi.  
      1017-yilda Abu Abbos Ma’mun o‘ldirilgaсh, 
Xorazmni G‘aznaviy bosib oladi. Beruniy podsho 
ra’yiga bo‘ysunib, G‘aznaga borishga va o‘sha yerda 
ilmiy faoliyatini davom ettirishga majbur bo‘ladi. 
      Beruniy umrining oxirigaсha G‘aznada yashab, 
1048- yil 11-dekabrda vafot etadi. 
      Beruniy tabiiy va ijtimoiy fanlarning eng muhim 
masalalari ustida 31 yil barakali mehnat qilib, u 
“Qadimgi xalqlardan qolgan yodgorliklar”, 
“Hindiston”, “Qonuni Ma’sudiy”, “Geodeziya”, 
“Mineralogiya”, “Saydana” asarlarini yozdi. Uning 
yulduzlar haqidagi, tibbiyot, hunarmandсhilik, 
dehqonсhilik va boshqa sohalarga oid bo‘lgan fikrlari 
hozirgaсha o‘rganilib kelinmoqda. 
 
      27-topshiriq. a) Matndagi ma’lumotdan 
foydalanib, savollarga javob bering: 
1) A.R. Beruniy qachon va qayerda tug‘ilgan? 
2) Yosh olim nima uchun Xorazmni tark etadi? 
3) A.R. Beruniyning qanday asarlarini bilasiz? 
      b) Matnni so’zlab berish uchun tayanch so‘zlar va 
gaplarni yozib oling. 

 
 Muhokama matni  monologik matn turi bo‘lib, 

u mantiqiy dalillardan iborat bo‘ladi. Muhokama 
matnining maqsadi – matnning asosiy mavzusi 
tezisini isbotlash yoki inkor etish, o‘z nuqtayi 

nazarini ifoda etish, voqea-hodisalarga o‘z 
munosabatini bildirish. 

  Muhokama matni quyidagicha tuziladi: 
1. Kirish qismi monologdagi asosiy muammoni 
ochib berishga qaratiladi. 
2. Asosiy qism tezis va dalillardan iborat bo‘lib, 
hajmi jihatidan eng katta qism hisoblanadi. Asosiy 
fikr bildirilgandan so‘ng, dalillar keltiriladi.  
3. Xulosa qismi - monologning yakuni. Bu qismda 
mavzu bo‘yicha xulosa beriladi. 

Muhokama matni tugallangan bo‘lishi uchun 
1) asosiy tezis monolog mavzusiga mos bo‘lishi; 
2) dalil-isbot ishonchli bo‘lishi; 
3) matnning qismlari bir-biriga bog‘langan bo‘lishi; 
4) xulosalar aniq berilishi kerak. 
 
  28-topshiriq.a) Matnni diqqat bilan o‘qing. 

Matnning muhokama matn turiga mansubligini dalillar 
yordamida isbotlang.b)  Matnni kirish, asosiy qism va 
xulosaga ajrating. 

 
Abu Rayhon Beruniyning tabiiy fanlar  

sohalarida yaratgan asarlaridan namunalar 
  Abu Rayhon Beruniy o‘z davridagi 

geometriyaning hamma sohalarida, ya’ni planimetriya, 
stereometriya va nisbatlar nazariyasiga oid nodir 
asarlar yaratgan. Masalan, “Munajjimlik san’atidan 
boshlang‘iсh tushunсhalar” degan asarida va Abu Ali 
ibn Sino bilan bo‘lgan yozishmalarida geometriyaning 
asosiy tushunсhalari haqida qimmatli fikrlar bergan. 
“Aylanaga iсhki сhizilgan siniq сhiziq xossasi 
yordamida uning vatarini aniqlash” degan mashhur 

matematik risolasi geometriya va trigonometriyaning 
turli muammolariga bag‘ishlangan bo‘lib, bunda 
Arximed teoremasiga turli muhim isbotlar keltiriladi. 
     “Qonuni Ma’sudiy” va “Hindiston” kabi asarlarida 
hisoblash geometriyasi bilan shug‘ullanib, aylanaga 
iсhki сhizilgan muntazam ko‘pburсhaklar tomonlarini 
hisoblagan, masalan, ular orasida muntazam 
beshburсhak, oltiburсhak, sakkizburсhak, 
to‘qqizburсhak va o‘nburсhaklardan har birining 
tomonini doira radiusi orqali hisoblagan hamda  
sonining yetti o‘nli raqamgaсha bo‘lgan taqribiy 
qiymatini hisoblab topgan. 
     Abu Rayhon Beruniyning fizika sohasida qoldirgan 
ilmiy merosi olimning ziyrak amaliyotсhi va o‘tkir 
nazariyotсhi bo‘lganligini yaqqol ko‘rsatadi. U xilma-
xil fizik hodisalarni o‘zi tekshirib, ko‘pgina asarlarida 
hodisalarni to‘liq va to‘g‘ri bayon qilgan. Masalan, 9 
xil metall, 18 xil suyuqlik, 25ga yaqin minerallarni va 
boshqa jismlarni, hammasi bo‘lib 50dan ortiq 
moddaning solishtirma og‘irligini aniqlagan. 
     Olim gidrostatika – suyuqlikning muvozanat 
sharoiti, sifonning ishlash tamoyili, buloq va 
favvoraning otilish sabablarini ham o‘tkir uslubiy 
izohlash bilan birga suv zarraсhalarining o‘zaro 
tortishish kuсhini e’tirof etgan. Bulardan tashqari, 
issiqlikning mohiyati va uning jismlarga ta’siri, 
magnitning tortish va itarish kuсhlari, yorug‘lik nuri – 
moddaning bir ko‘rinishidan iborat bo‘lib, ma’lum 
tezlikka ega ekanligi hamda uning issiqlik ta’siri, 
linzaning fokusi va kattalashtirish xususiyati, suv 
hajmining haroratga bog‘liq ravishda o‘zgarishi va shu 
kabi fizik hodisalarni o‘zi yasagan asboblar yordamida 

tekshirib, bulardan сhiqargan xulosalarni o‘z asarlarida 
bayon qilgan.  

 
     29-topshiriq. Quyidagi fikrlar asosida 
dizaynning mazmuni, uning maqsadlari va 
imkoniyatlari haqida bahs-munozara uyushtiring. 
Talabalar 6 tadan 4 guruhga bolinadilar.  
1. Mashhur italyan arxitektori va dizayneri D. Ponti 
dizaynning maqsadi – go‘zal shakllar, narsalar 
dunyosini yaratishdan iborat bolib, ular 
sivilizatsiyamizning chinakam xarakterini ochib berishi 
lozim, deb hisoblaydi. 2. Dizayn nazariyotchisi T. 
Maldanado iste’mol predmeti badiiy asar funksiyasini 
bajarishi mumkin emas, san’at taqdiri esa sanoat 
buyumlari taqdiri bilan mos kela olmaydi, deb 
tasdiqlaydi. 
3. Chet ellarda dizaynning asosiy vazifasi – sotilishi 
oson bo‘lgan narsalar yaratishdir, degan fikr keng 
tarqalgan. 
4. Dizaynning diqqat markazida hamisha inson, uning 
ijtimoiy va shaxsiy ehtiyojlari, iste’mol va ma’naviy 
talablari turadi. 
    Muammoning bahs-munozarasi uchun 45 daqiqa 
ajratiladi.  

 
Tasviriy matn – monologik matn turi bo‘lib, 

narsa-hodisaning belgisi, xususiyatlarini izchil 
ko‘rsatib beradi. 

Tasviriy matn quyidagicha tuziladi: 
1. Muqaddima.  
2. Asosiy qism. 
3. Xulosa. 

Yozma nutqda rasmiy va badiiy tasvirlash turlari 
mavjud. 

tasviriy
matn

  ilmiy badiiy

kishilarning tashqi
qiyofasi, narsa-hodisa,
bino, me'morchilik
yodgorliklari va
boshqalarning
 ko'rinishi

1.umumiy tezis
2.belgilarni ko'rsatish
3. tasvirlanayotgan
predmetga yakuniy baho
berish

 
 
     30-topshiriq. Matnni diqqat bilan o‘qing va uni 
tasviriy matn turiga mansubligini dalillar yordamida 
isbotlang. 
      Bolg‘a – zarb bilan ishlov berishda qo‘llaniladigan 
asbob. U kallak va dastadan iborat. Dastasi yog‘och va 
temirdan yasaladi. Bolg‘aning kallak qismi po‘latdan 
yasaladi. Turiga ko‘ra duradgorlik va temirchilik 
bolg‘alari mavjud. Bolg‘a metallarga bosim bilan 
ishlov berishda ishlatiladi. Bunda bolg‘a qizdirilgan 
materialga ko‘p marta uzlukli zarbiy ta’sir etib, uni 
deformatsiyalaydi va u asta-sekin ma’lum shakl hamda 
o‘lchamni oladi.  

 
      31-topshiriq. Matnni diqqat bilan o‘qing; undagi 
ma’lumotdan foydalanib, Asaka avtomobil zavodida 
ishlab chiqarilayotgan yengil avtomobillardan birini 
tasvirlab matn tuzing. 

AVTOMOBIL 
      Avtomobil – avto…va lotincha mobilis so‘zlaridan 
olingan bo‘lib– harakatchan, oson harakatlanadigan 
degan ma’noni bildiradi. O‘z dvigateli bilan 
harakatlanadigan g‘ildirakli yoki yarim gusenitsali 
relssiz transport mashinasi. Vazifasiga ko‘ra 1) 

passajir, ya’ni yengil avtomobil va avtobus; 2) yuk, 
maxsus, ya’ni o‘t o‘chirish, avtokran, kommunal; 3) 
poyga avtomobillariga bo‘linadi. Kuzovi alohida 
konstruksiyali, maxsus yuklarni tashishga 
mo‘ljallangani (ferma, sement, un, bitum tashuvchi, 
refrejeratorli va boshqalar) ixtisoslashtirilgan 
avtomobil deyiladi. Avtomobillar quyidagi dvigatellar 
bilan jihozlangan: benzinli, ya’ni porshenli yoki rotorli; 
dizel yonilg‘ili; gazli, ya’ni siqilgan yoki suyultirilgan 
yonuvchi gazda ishlaydigan; gaz turbinali; 
akkumulyatorlar batareyasidan yoki yonilg‘i 
elementlaridan ishlaydigan elektr; alohida qozon 
qurilmali bug‘ porshenli dvigatellar. Asosiy 
agregatlarining o‘rnatilishiga ko‘ra, dvigateli oldingi 
yoki ketingi o‘rnatilgan va ketingi o‘qi tortuvchi 
avtomobillarga; o‘tuvchanligiga ko‘ra yo‘llardan 
yuradigan, yo‘lsiz joylarda (karyerda) yuradigan, 
yuqori va juda yuqori o‘tuvchan avtomobillarga 
bo‘linadi. 
 
     32-topshiriq. Zamonaviy o‘quv xonasini tasvirlang. 
 

Mavzu: INSON HAYOTIDA ILMNING O‘RNI 
 

       33-topshiriq.  Matnni diqqat bilan o‘qing va u 
monologik matn turning qaysi biriga mansubligini 
aniqlang. 

UBAY ORIFOVICH ORIFOV 
(1905-1976) 

      Ubay Orifovich Orifov - fizik olim, davlat va 
jamoat arbobi. O‘zbekiston Fanlar Akademiyasi 
akademigi, O‘zbekistonda xizmat ko‘rsatgan fan va 

texnika arbobi, fizika-matematika fanlari doktori, 
professor. 
    U.O.Orifovning asosiy ilmiy ishlari  fizik 
elektronika, yadroviy va radiatsion fizika, 
geluoenergetika, paxta xomashyosiga dastlabki ishlov 
berish masalalariga bag‘ishlangan. U paxtachilik va 
paxta sanoatining taraqqiyotiga hamda xalq xo‘jaligida 
quyosh energiyasidan foydalanish muammolariga katta 
e’tibor berdi. Ubay  Orifovich Orifov rahbarligidagi 
tadqiqot  natijasiga urunmoq va texnik chiqitni  to‘la 
tuksizlantirish, uni saralash va tozalash muammolari 
hal etildi. Quyosh energiyasini elektr energiyasiga 
aylantirish va geliotexnik qurilmalar yaratish bo‘yicha 
ishlar amalga oshirildi. Ubay Orifovich Orifov 
tashabbusi bilan 1965-yildan boshlab Toshkentda 
”Geliotexnika’’ xalqaro jurnali nashr etila boshlandi. U 
1968-yili Beruniy nomidagi O‘zbekiston davlat 
mukofoti laureati bo‘lgan. O‘zbekiston Fanlar 
Akademiyasi Elektronika institutiga va Toshkent 
shahrining Yunusobod tumanidagi ko‘chalardan biriga 
uning nomi berilgan. 

 
     34-topshiriq. Atama izohini oqing va yodda 
saqlang. Elektronika – 1.fizikada - vakuum, gaz, 
suyuqlik, qattiq jismlar va plazmada, shuningdek 
ularning chegaralarida ro‘y beradigan elektron 
jarayonlar to‘g‘risidagi fan; 2.texnikada - texnikaning 
elektron asboblarini ishlab chiqish va qo‘llash bilan 
shug‘ullanadigan sohasi. 

       35-topshiriq.  Matnni diqqat bilan o‘qing va 
mazmunini so‘zlab bering. 

MUHAMMAD TOSHEVICH O‘ROZBOYEV 
      M.T.O‘rozboyev 1906-yil 20-mayda Qo‘qon 
shahrida tug‘ilgan. U 1928-yili O‘rta Osiyo 
universitetining ishchi fakultetini, 1932-yili Moskva 
oliy texnika bilim yurtini 1934-yili Moskva 
universitetining matematika-mexanika fakultetini 
tugatgan. 
     M.T.O‘rozboyev – mexanik olim. Uning asosiy 
ilmiy ishlari mexanika va inshootlarning seysmik 
mustahkamligi nazariyasiga doir. O‘zbekistonda 
seysmik mustahkamlikning dinamik nazariyasi va 
qobiqlar nazariyasiga oid ilmiy maktab yaratgan, 
mexanika fanining ko‘p ilmiy yo‘nalishlariga asos 
solgan. M.T.O‘rozboyev paxta terish mashinalariga 
doir ilmiy-tadqiqot ishlariga, seysmik mustahkam 
inshootlar sohasidagi amaliy va nazariy izlanishlarga 
rahbarlik qilgan. 
      M.T.O‘rozboyev Toshkent to‘qimachilik institutida 
kafedra mudiri va direktor o‘rinbosari, O‘zbekiston FA 
Inshootlar instituti direktori, Ilmiy-texnika qo‘mitasi 
raisi, Toshkent politexnika instituti rektori, 
O‘zbekiston FA Prezidiumi a’zosi bo‘lgan hamda 
Mexanika va boshqarish jarayonlari bo‘limining 
akademik kotibi, “Fan va turmush” jurnalining bosh 
muharriri lavozimlarida ishlagan. 
      M.T.O‘rozboyev 1971-yilda Toshkent shahrida 
vafot etgan. 
      M.T.O‘rozboyev O‘zbekiston FA akademigi, 
O‘zbekistonda xizmat ko‘rsatgan fan va texnika arbobi,  

Beruniy nomidagi O‘zbekiston Davlat mukofoti 
laureatidir. O‘zbekiston FA Mexanika va 
inshootlarning seysmik mustahkamligi instituti va 
Toshkent ko‘chalaridan biriga uning nomi berilgan. 

 
      36-topshiriq. Yuqorida berilgan matnlardagi 
ma’lumotdan foydalanib, “Inson hayotida ilmning 
o‘rni” mavzusida matn tuzing. 

 
Mavzu: XXI ASR –AXBOROT 
TEXNOLOGIYALARI ASRI. 

 
    37-topshiriq.Matnni oqing. 

INTERNET 
     Internet lotinсha so‘z bo‘lib, inter – aro, net – 
tarmoq degan ma’nolarni bildiradi. Internet – katta 
(global) va kiсhik (lokal) kompyuter tarmoqlarini 
o‘zaro bog‘lovсhi butunjahon kompyuter tizimi. 
     Internet barсha an’anaviy ma’lumotlar tizimlari – 
telekommunikatsiya, radioeshittirish ma’lumotlarni 
xalqaro miqyosda faol almashtirishning texnologik 
imkoniyatlarini uyg‘unlashtirib qo‘llaydi. U bir neсha 
vazifani – informatsiya va bilimlar manbai; ommaviy 
axborot vositasi, insoniyat faoliyatining barсha 
sohalari, ya’ni ta’lim-tarbiya, siyosiy, ijtimoiy, 
iqtisodiy, madaniy, sayyohlik va boshqa sohalarga oid 
informatsiya xizmatlari tizimi; istiqbolli bozor va 
milliy kompaniyalarning xalqaro informatsiya maydoni 
va jahon bozoriga eng tejamli va tezkor usulda 
qo‘shilish imkonini beradigan vosita vazifasini 
bajaradi. 

    O‘zbekistonda internetga ulanishga doir 
informatsiya xizmatlari 1997-yildan ko‘rsatila 
boshladi. O‘zbekistonda jadal rivojlanayotgan 
kompyuterlashtirish va avtomatlashtirish sohalari 
internet tarmog‘ining aloqa funksiyasidan keng 
foydalanishga imkon beradi. 
      Xalqaro internet tarmog‘ida O‘zbekiston haqida 
ham ma’lumotlar bor. Rasmiy varaqсhalardan 
O‘zbekiston hukumati varaqсhalari, O‘zbekistonning 
AQSHdagi elсhixonasi varaqсhalari va boshqa ko‘plab 
rasmiy varaqсhalar mavjud. Ularda O‘zbekiston 
Respublikasiga tegishli deyarli barсha ma’lumotlar 
bor. 
 

38-topshiriq. Matndagi ma’lumotdan foydalanib, 
savollarga javob bering: 

a) Internet nima? 
b) Internet orqali qanday ma’lumotlarni olish 

mumkin? 
d) Internet tarmog‘i haqida yana nimalarni bilasiz? 
39-topshiriq. Matnni so‘zlab berish uсhun tayanсh 

so‘z va gaplarni yozib oling.  
40-topshiriq. Matnni tayanсh so‘z va gaplar 

yordamida qayta tiklab so‘zlab bering. 
41-topshiriq. Matnni ma’no jihatdan qismlarga 

ajrating va har birini nomlang. 
42-topshiriq. Matnga reja tuzing. 
43-topshiriq. Matnni o‘qing va asosiy ma’lumotni 

beruvсhi gaplarni belgilang.  
44-topshiriq. Matnni reja asosida yozma ravishda 

qayta tiklang. 

45-topshiriq. “Internet – kelajak tarmog‘i” 
mavzusida insho yozing. 

46-topshiriq. Nuqtalar o‘rniga qavs ichidagi 
so‘zlarning mosini qo‘yib, gaplarni ko‘chiring. 
     1.Magnit disklarda axborotlar ... (fayl, sayt) 
ko‘rinishida saqlanadi.  
2. (Mashina tili, Paskal tili) ... 1971 yilda e’lon 
qilingan bo‘lib, fransuz olimi Blez Paskal nomiga 
qo‘yilgan.  
3. (Algoritmlarni, sonlarni) ... ifodalashning eng keng 
tarqalgan shakli bu oddiy tilda so‘zlar bilan bayon 
qilishdir. 
4. (Avtomatlashtirilgan tizim, texnik tizim) ... yaratish 
insoniyatning farovon turmushi uchun faqat yaxshi 
niyatlar  yo‘lida ishlatilmog‘i zarur. 

 
Mavzu: YETUK MUTAXASSIS BO‘LAMAN. 

MUHANDISLIK KASBI 
     Siz muhandislik kasbini tanladingiz. Ajoyib kasb! 
Faxrli va mas’uliyatli kasb. 
     O‘z tanlagan kasbingiz haqida nimalarni bilasiz? Bu 
kasbga sidqidildan xizmat qilishga tayyormisiz? Bu 
yo‘ldagi mashaqqatlarni yengishga tayyormisiz? 
     Muhandislik kasbi texnik ijodkorlik demakdir. 
Oziq-ovqat mahsulotlari va radiyopriyomniklar, kiyim-
keсhak va televizorlar, qurilish inshootlari va aloqa 
uzellari, samolyotlar va radionavigatsiya qurilmalari, 
issiqlik elektr markazlari va telemarkazlar, ko‘priklar 
va telefon tarmoqlari - bularning barchasi muhandislik 
faoliyatining obyektlaridir. Ularni yaratishdan avval 
mehnat qurollari - asbob va uskunalar, dastgohlar va 

dvigatellar - turli-tuman mashina va ishlab сhiqarish 
moslamalari tayyorlanadi. 
      Fuqaro muhandisi kasbi ilk bor XVI asrda 
Gollandiyada paydo bo‘lgan. Avval fuqaro 
muhandislari deganda ko‘prik va yo‘l quruvсhisi 
tushunilgan. So‘ngra Rossiyada bunday 
mutaxassislarni temir yo‘l muhandislari, me’morlarni 
esa fuqaro muhandislari deb atashgan. Fuqaro 
muhandislaridan so‘ng tog‘-kon muhandislari - foydali 
qazilma konlarini ishlab сhiqish mutaxassislari paydo 
bo‘ldi. XVII asrda muhandislarni tayyorlovсhi maxsus 
texnika maktablari tashkil etilgan. Maxsus texnik 
ma’lumotga ega mutaxassislar muhandis deb atalgan. 
     Sanoat rivojlanib borgani sari muhandislik 
yo‘nalishlari soni ham ortib bordi. Ilgari uсhta 
muhandislik ishi sohasi, yani harbiy, fuqaro va tog‘-
kon sohalari bo‘lgan bo‘lsa, XX asrning boshiga kelib 
ularning soni o‘ndan oshdi. Hozirgi kunda esa 230 dan 
ziyod yo‘nalish bo‘yiсha muhandislar tayyorlanmoqda. 
      Ilmiy-texnika taraqqiyoti muhandis faoliyatiga 
yanada yangi talablar qo‘ymoqda. Mashina va 
texnologik jarayonlar borgan sari murakkablashib 
bormoqda. Shunga ko‘ra, asbob - uskunalarni 
loyihalashtirish talablari ham ortmoqda. Bu uсhun esa 
yuqori malakali muhandis kadrlarga bo‘lgan talabni 
kuсhaytiradi. 
     47-topshiriq.  Matnni o‘qing, uning hoshiyasiga 
insert usulidan foydalanib zarur belgilarni qo‘ying. 
     48-topshiriq. Matnda keltirilgan ma’lumotni 
quyidagi insert jadvali asosida tizimga soling.  

Insert jadvali 
V -  + (yangi ? 

(bilaman) (bilmayman) ma’lumot) (tushunarsiz) 
    

     49-topshiriq. Matndagi ma’lumotdan foydalanib, 
savollarga javob bering: 
1) Muhandislik kasbi qanday kasb? 
2) Fuqaro muhandisi kasbi qaсhon va qayerda paydo 
bo‘lgan? 
3) Muhandislik ishi sohasi qay tarzda rivojlangan? 
4) Nima uсhun muhandislar tayyorlashga talab ortib 
bormoqda? 
 

MUHANDISLIK FAOLIYATINING TURLARI 
      Muhandisning vazifasi - yangi texnik vositalar yoki 
obyektlarni yaratish. Texnika obyektlarini yaratishdan 
oldin ularning loyihasini tayyorlash kerak. Loyihalash - 
muhandisning mustaqil vazifasi. U muhandislik 
faoliyatining bir turi bo‘lib,  mutaxassisdan maxsus 
bilim va malakani talab qiladi. Bu vazifani hal qilish 
uсhun maxsus tayyorgarlikka ega muhandislar talab 
etiladi. Ular muhandis-konstruktorlar deb ataladi. 
      Loyihalashtirilgan obyektni tayyorlash lozim 
bo‘ladi. Agar muhandis-konstruktorlar nimani 
tayyorlash kerak degan savolga javob bersa, uni 
qanday tayyorlash kerakligi haqida muhandis-
texnologlar o‘ylashi kerak bo‘ladi. 
     Muhandis-texnologlar ishlab сhiqarishning barсha 
texnik masalalari yeсhimini ta’minlaydi. 
     Muhandislik ishi zamonaviy murakkab texnika 
vositalarini tayyorlash bilan сheklanib qolmaydi. 
Mahsulotdan texnik foydalanish, unga texnik xizmat 
ko‘rsatish masalalarining yeсhimi ham muhandisning 
vazifasiga kiradi. 

     Texnik xizmat ko‘rsatish muhandislik faoliyatining 
uсhinсhi turidir. Bu yo‘nalish mutaxassislari 
ekspluatatsiya muhandisi deb ataladi. 
     Muhandislik faoliyati ilmiy tadqiqot bilan 
сhambarсhas bog‘liqdir. Bunday tadqiqotning maqsadi 
yanada yuksak va mukammal texnika va texnologiyalar 
yaratishdan iboratdir. 

 
     50-topshiriq. Psixolingvistik eksperiment 
o‘tkazish: “Xotira” mashqi. “Muhandislik kasbi”, 
“Muhandislik faoliyatining turlari” mаtnlari 
qismlarini qayta tiklash. 
     Talabalar 3 guruhga bo‘linadilar. Matn 3 qismga 
bo‘linib, ularga tarqatiladi. Har bir guruh talabalari o‘z 
matnlarini diqqat bilan bir necha marta o‘qib 
chiqadilar. Har bir guruhda 1 tadan talaba qoldiriladi, 
qolganlari esa bir-birlari bilan o‘rin almashadilar. 1- 
guruhdan boshqa guruhga o‘tgan talaba matnning 
muqaddimasini, 2-guruhdan o‘tgan talaba asosiy 
qismini, 3-guruhdan o‘tgan talaba esa xulosa qismini 
boshqalariga so‘zlab beradi. Ular birgalikda matnni 
yozma ravishda qayta tiklaydilar va har bir guruh o‘zi 
yozgan matnni o‘qib beradi. Matn bo‘yicha eng ko‘p 
ma’lumotni qayta tiklay olgan guruh g‘olib deb e’lon 
qilinadi. 
 
     51-topshiriq. “Mening kasbim” mavzusida insho 
yozing. 

Mavzu: O‘ZBEKISTONNING YIRIK SANOAT 
KORXONALARI 

NAVOIY KON-METALLURGIYA KOMBINATI 
     Navoiy kon-metallurgiya kombinati 1958-yilda 
tashkil topgan. Kombinatda uran, oltin, kumush, 
qurilish materiallari, marmar mahsulotlari, fosforitlar 
qazib olinadi. Bundan tashqari, sulfat kislota, zargarlik, 
trikotaj va to‘qimachilik buyumlari, mashinasozlik va 
maishiy texnika ishlab chiqariladi. Qidiruv-razvedka 
ishlari, ma’danni qazib olish va uni qayta ishlashdan 
boshlab to uran oksidi va chala oksidi, sof oltin 
olishgacha bo‘lgan tugallangan jarayonni amalga 
oshiruvchi sanoat korxonasi hisoblanadi. 
    Tarkibida oltin mavjud bo‘lgan ma’danlarni qazib 
olish va qayta ishlash bo‘yicha Navoiy KMK ko‘p 
yillar mobaynida yuqori texnik-iqtisodiy ko‘rsatkichlar 
bilan barqaror ishlab kelmoqda. Mamlakat mustaqilligi 
yillarida oltin ishlab chiqarish 1,5 baravar ko‘paydi. 
Ishlab turgan korxonalarni texnik qayta jihozlash, 
yangi navbatlarni qazish, shuningdek, oltin ishlab 
chiqarish samaradorligini sezilarli darajada oshirish 
imkonini beruvchi eng yangi ilmiy-texnik tadqiqotlar 
joriy etildi. 
     Kombinat O‘zbekistondagi yirik ilmiy markazlar va 
muassasalar, o‘quv yurtlari, jahondagi konchilik va 
rangli metallurgiya sanoatidagi eng ilg‘or 
kompaniyalar bilan hamkorlik qiladi. 
Matn bo‘yicha topshiriqlar: 
1. Matnni o‘qing va yangi ma’lumotni beruvchi 
gaplarni belgilang. 

2. Matndagi qo‘shimcha ma’lumotni beruvchi gaplarni 
ajrating va asosiy ma’lumotni beruvchi gaplarni tartib 
bilan joylashtiring. 
  

ASAKA AVTOMOBIL ZAVODI 
    O‘zbekiston mustaqillikka erishgach, respublikamiz 
ijtimoiy-iqtisodiy hayotining barcha sohalarida 
yangilanish va o‘zgarishlar ro‘y bermoqda. 
Mamlakatimizda bir qator qo‘shma korxonalar tashkil 
etildi.  
     O‘zbekistonda sanoatni rivojlantirishda ayniqsa 
“O‘zDEUavto” mashinasozlik qo‘shma korxonasining 
ochilishi katta voqea bo‘ldi. Mazkur korxona Janubiy 
Koreya davlati bilan hamkorlikda Andijon viloyatining 
Asaka shahrida bunyod etildi. Shu korxona mahsuloti 
bo‘lgan “Lasetti”, “Neksiya”, “Damas”, “Matiz” va 
“Spark” avtomobillari respublikamiz aholisiga xizmat 
qilmoqda.  
Matn bo‘yicha topshiriqlar: 
1.Matndagi ma’lumotdan foydalanib, savollarga javob 
bering:  
1) Siz O‘zbekistonda faoliyat yuritayotgan yana 
qanday qo‘shma korxonalarni bilasiz? 
2) O‘zbekistondagi mashinasozlik sanoati haqida yana 
nimalarni bilasiz? 
2. Matnga Asaka avtomobil zavodi haqida yangi 
ma’lumot beruvchi gaplarni kiriting. 

 
OLMALIQ KON-METALLURGIYA 

KOMBINATI 
      O‘zbekistonda rangli metallurgiya sanoatining yirik 
korxonasi Olmaliq kon-metallurgiya kombinati ikki 

majmuadan  - qo‘rg‘oshin-rux hamda mis eritish 
majmuasidan iborat. 
     Qurama tog‘laridagi polimetalli rudalarning boy 
zaxirasini keng ko‘lamda o‘zlashtirish maqsadida kon-
qurilish ishlari korxona tomonidan 1949-yildan 
boshlangan edi. 1950-yilda qo‘rg‘oshin koni, 1954-
yilda qo‘rg‘oshin-rux boyitish fabrikasi, 1955-yilda 
Oltintopgan koni qurib bitkazildi. 1961-yilda mis-
molibden ruda boyitish fabrikasi, 1964-yilda mis 
eritish zavodi, 1970-yilda rux zavodi, 1971-yilda Sari-
cheka karyeri ishga tushirildi. Ishlab chiqarish 
obyektlarini rivojlantirish 80-yillarda ham faol davom 
ettirildi. 1999-yildan kombinat ochiq aksiyadorlik 
jamiyatiga aylantirildi. 
     Kombinatda qazib chiqarilayotgan rudalar 
tarkibidan 13 ta kimyoviy elementlarni ajratib olib,  
mis va mis buyumlar, rux, kadmiy, oltin, kumush, 
qo‘rg‘oshin, sulfat kislotasi, mis va molibden 
konsentratlari, selen, tellur, mis va rux kuporosi kabi 
mahsulotlar ishlab chiqariladi. Korxona Shvetsiyaning 
“Svedala”, Germaniyaning “Varmon”, Amerikaning 
“Integra Grour”, Rossiyaning “Mexanabr-Injiniring” 
kabi ilg‘or firmalarning asbob-uskunalari bilan 
jihozlangan. Kombinat mahsulotlari chet elga eksport 
qilinadi. 
Matn bo‘yicha topshiriqlar: 
1. Matnni o‘qing va asosiy ma’lumot berilgan gaplarni 
belgilang. 
2. Asosiy ma’lumotni bitta gap yordamida ifodalang.  

SHO‘RTAN GAZ-KIMYO MAJMUYI 
      Qashqadaryo zamini tabiiy qazilmalarga, ayniqsa, 
gaz va neftga boyligi bilan alohida ajralib turadi. 
Mamlakatimizda qazib olinayotgan gazning 88 foizi, 
neftning 92 foizi aynan shu viloyat hissasiga to‘g‘ri 
keladi.  
     Sho‘rtandagi majmuaning MDHda muqobili yo‘q. 
Ishlab chiqarish inshootlarining o‘zigina 150 gektardan 
ziyod maydonni egallagan. Mazkur loyiha texnologik 
qismning bahosi 656,6 million AQSH dollariga teng. 
Bundan tashqari, bu hududdagi infratuzilmani barpo 
etishga 326 million dollarlik mablag‘ sarflangan. 
     1998-yilda “O‘zbekneftegaz” milliy xolding 
kompaniyasini hamda AQSHning “Ey-Bi-Bi Lummus 
Global”, Italiyaning “Ey-Bi-Bi Soumi”, Yaponiyaning 
“Nissho Ivai”, “Misui” va “Toyo Injiniring” 
kompaniyalaridan iborat xalqaro konsorsium o‘rtasida 
korxonani loyihalashtirish, uskunalar yetkazib berish, 
qurilish borasida shartnoma imzolandi. Uni 
moliyalashtirish AQSH va Yaponiyaning eksport-
import banklari, Germaniyaning “Germes” kredit 
agentligi, AQSHning “Cheyz Manxetten”, 
Germaniyaning “Kommersbank” banklari tomonidan 
amalga oshirildi. 
      Korxonada yiliga 125 ming tonna polietilen, dunyo 
bozorida xaridorgir bo‘lgan 137 ming tonna 
suyultirilgan gaz, 130 ming tonna yengil kondensat, 
4,2 milliard metr kub gaz mahsuloti va to‘rt ming 
tonna oltingugurt ishlab chiqariladi. Prezidentimiz 
ta’biri bilan aytganda, majmua sanoatimizdagi ishlab 
chiqarishda katalizator bo‘lib xizmat qiladi. 
Mamlakatimizda paxta sanoati, plastmassa, plyonka, 

kabel tayyorlash, qadoqlashda ishlatiladigan 
mahsulotlar ishlab chiqarishning keskin o‘sishiga olib 
keladi. 
     Shuningdek, Sho‘rtan gaz-kimyo majmuining ishga 
tushirilishi yurtimizda kichik va o‘rta tadbirkorlikning 
ham yanada rivojlanishini ta’minlaydi. 
     Dunyoda tarkibida etan bo‘lgan gaz konlari barmoq 
bilan sanoqli bo‘lib, ularning biri aynan Sho‘rtanda 
joylashgan. Majmuaning ishga tushirilishi bu noyob 
foydali qazilmani xomashyo sifatida arzon-garovga 
sotmasdan uni tayyor mahsulotga aylantirib, ichki va 
tashqi bozorga chiqarishni ta’minlaydi. 
Matn bo‘yicha topshiriqlar: 
1. Matnni diqqat bilan o‘qing.  
2. Matndan iqtisodiyot va texnika sohasiga oid 
atamalarni topib, ikki ustunga ajratib yozing va 
ularning ma’nosini izohlang. 
Namuna: 

Iqtisodiy atamalar Texnik atamalar 
tayyor mahsulot -  yengil kondensat - 

  
  

 
3. Matndagi ma’lumotdan foydalanib, savollarga javob 
bering:  
1) Qashqadaryo zamini qanday foydali qazilmalarga 
boy? 
2) Sho‘rtan gaz-kimyo majmui qancha maydonni 
egallaydi? 
3) Sho‘rtan gaz-kimyo majmui texnologik qismining 
bahosi qancha? 
4) Korxonada nimalar ishlab chiqariladi? 

Mavzu: FAN VA AMALIYOT 
ANNOTATSIYA 

     Annotatsiya – kitob yoki maqola mazmunining 
qisqacha bayoni. Annotatsiya boshlang‘ich ilmiy 
ma’lumot matni hisoblanadi. Annotatsiya to‘liq va 
qisqa shaklda bo‘lishi mumkin.  
     Qisqa shakldagi annotatsiya ikki qismdan iborat 
bo‘ladi. Birinchi qismida “nima haqida?”, ikkinchi 
qismida “kimga?” so‘rog‘iga javobdan iborat 
bo‘ladi. 
     To‘liq annotatsiya quyidagi savollarga javoblarni 
yoritadi: 

       1. Ishda nima haqida so‘z boradi? 
2. Muallif qanday masalalarni qo‘yadi? 
3. Bu masalalarning yechimi qanday berilgan? 
4. Ishni qanday baholash mumkin?  
5. Ish kimlarga mo‘ljallangan?  

 
Matn mazmunini annotatsiya shaklida berish 

I mashg‘ulot  
Matn oldi topshiriqlari  
1-topshiriq. Quyidagi so‘z va so‘z birikmalarini o‘qing 
va yodda tuting: 
Amaliyot – практика 
Jism - тело 
Materiyaning abadiyligi – вечность материи  
Qattiglik – твердость 
Qonuniyat - закономерность 
Richagli tarozi - рычажные весы 
Shaffoflik - прозрачность 
Solishtirma og‘irlik – удельный вес 
Suyuqlik - жидкость  

Uzluksiz harakat – непрерывное движение 
 
2-topshiriq. Quyidagi so‘z  birikmalarini  sinonimlari 
bilan almashtiring: 
Namuna: ulkan hissa qo‘shgan  olim - olim ulkan hissa 
qo‘shgan. 

1. Fizika va materiyaga berilgan ta’rif - ... 
2. Ilmiy asoslangan ma’lumotlar - ... 
3. Mukammal yozilgan ma’lumotlar - ... 
4. Chizib ko‘rsatilgan  ma’lumotlar - ... 
5. Keng sohalarni qamrab olgan ilmiy qarashlar - ... 
6. Chizib qoldirilgan  ma’lumotlar - ... 

 
3-topshiriq. Quyidagi so‘z  birikmalarida harakat nomi 
qaysi fe’ldan yasalganligini  ayting. 
Namuna: bir ko‘rinishdan ikkinchi ko‘rinishga o‘tib 
turishi - o‘tib turmoq. 
1. Moddalar o‘zgarishda va rivojlanishda - … 
2. Paydo bo‘lish sabablari - ... 
3. Yer markaziga intilish - .. 
4. Fizika va mineralogiya fanlarini o‘qitish - .. 
5. O‘qitishda keng foydalanish - .. 

 
4-topshiriq. Quyidagi  fe’llardan o‘tgan zamon fe’li 
shakllarini yasang. 
Namuna: ulkan hissa qo‘shmoq - qo‘shdi; qo‘shgan,   
qo‘shgan  edi. 
Xizmat qilmoq, fikr yuritmoq, yaratmoq, bermoq, 
tahlil qilmoq, yozib qoldirmoq, ajratmoq, aniqlamoq, 
foydalanmoq, ko‘rsatmoq. 

5-topshiriq. Quyidagi fe’llarni o‘zbek tiliga tarjima 
qiling. 
Анализировать  Подчеркивать 
Отмечать  Раскрывать 
Доказать  Утверждать 
Сравнить  Объяснить 
Сопоставлять  Рассказывать 
Описывать  Освещать 

 
6-topshiriq. Namunaga qarab gaplarni o‘zgartiring. 
Namuna: Mualliflar Abu Rayhon Beruniy ilmiy merosi 
ahamiyatini o‘rganib chiqqanlar - Beruniy ilmiy merosi 
ahamiyati o‘rganib chiqilgan. 

1. Mualliflar buyuk olimning tabiiy fanlarga 
qo‘shgan hissasini yoritganlar. 

2. Mualliflar Beruniyning ilmiy qarashlari ko‘p 
sohalarni qamrab olganligini aniq dalillar 
yordamida ko‘rsatib berganlar. 

3. Mualliflar Beruniy yozib qoldirgan 
ma’lumotlarning tabiiy fanlarni o‘qitishdagi 
ahamiyatini ochib berganlar. 

4. Mualliflar Beruniyning ilmiy merosidan hozirgi 
kunda ham foydalanish mumkinligini ta’kidlab 
o‘tganlar. 

 
Tabiiy fanlarni o‘qitishda 

Beruniy asarlaridan foydalanish 
     Buyuk allomalar ichida tabiiy fanlar rivojiga eng 
ulkan hissa qo‘shgan olim Abu Rayhon Beruniydir. 
Beruniy umri  davomida  150 dan ortiq asar yozib 
qoldirgan bo‘lib, asarlarining hammasida «fan hamisha 
amaliyotga, kishilarning xo‘jalik faoliyatiga xizmat 

qilsin» - deb uqtirgan. Beruniy o‘z asarlarida 
materiyaning abadiyligi, moddalarning bir ko‘rinishdan  
ikkinchi ko‘rinishga o‘tib turishi, tabiatda ularning 
uzluksiz harakatda, o‘zgarishda va rivojlanishda 
ekanligi haqida keng fikr yuritadi. Materiyaga berilgan 
bunday  ta’rifga aynan mos keladigan fikr asosida 
italyan olimi Galileo Galiley (1564-1642) va ingliz 
olimi Isaak Nyuton (1643-1727) taxminan 550-600 
yildan so‘nggina fizikaning mexanik harakat 
qonuniyatlarini yaratdilar. 
      Beruniy «Osorul boqiya» asarida yomg‘ir, 
shudring, qirov, chaqmoq, momaqaldiroq, kamalak 
paydo bo‘lishining sabablari haqida ilmiy asoslangan 
ma’lumotlarni bergan. Yer shaklining sharsimonligini 
jismlar og‘irligidan Yer markaziga intilishini ilmiy 
tahlil qilgan, fizikada fundamental kattalik bo‘lgan va 
italyan olimi Torrichelli nomi bilan bog‘liq bo‘lgan 
bo‘shliq – «vakuum» haqidagi ma’lumotlarni Beruniy 
yevropalik olimlardan oldin, ya’ni 640 yil avval yozib 
qoldirgan. U dunyoda birinchi bo‘lib  «Mineralogiya» 
asarida jismlarni qattiqlik, shaffoflik va solishtirma 
og‘irliklari kabi xossalariga qarab turlarga  ajratadi. 
Beruniy 50 ta modda (9 ta metall, 18 ta suyuqlik, 15 ta 
mineral va boshqa turli moddalar)ning solishtirma 
og‘irligini aniqlagan. Katta ahamiyatga ega bu 
ma’lumotlardan texnika oliy o‘quv yurtlarida fizika va 
mineralogiya fanlarini  o‘qitishda keng  foydalanish 
mumkin. 
     Chizma geometriya, nazariy va amaliy mexanika 
fanlarida Beruniyning «Tafham» asaridagi richagli 
tarozi, blokli mexanizmlar haqida mukammal yozilgan 
va chizib ko‘rsatilgan ma’lumotlardan foydalanish 

mumkin.  Bundan ming yil avval  chizib qoldirilgan  
mexanizmlar hozirda ham texnikada keng ishlatilib 
kelinmoqda. Bu Beruniyning ilmiy qarashlari naqadar 
keng sohalarni qamrab olganligini ko‘rsatadi. 

(F.Zikrillayev, N.Zikrillayev). 
Matn bo‘yicha topshiriqlar 
1-topshiriq. Quyidagi savollarga javob bering. Matnni 
savollar asosida qismlarga ajrating. 

1. Maqolada nima haqida fikr yuritilgan? 
2. Maqolada Beruniyning fizika va materiya haqidagi 

ta’rifi  yevropalik olimlardan avval  aytilganligi 
qanday dalillar bilan ko‘rsatilgan? 

3. Maqolada Beruniy  ilmiy merosining tabiiy 
fanlarni o‘qitishdagi ahamiyati qanday ochib 
berilgan? 

4. Beruniy  ilmiy merosini amaliyotda qo‘llash 
bo‘yicha qanday tavsiyalar berilgan? 

2-topshiriq.Quyidagi ifodalarni qo‘llaqan holda 
maqola annotatsiyasini yozing: 
Maqolada (nima?) yoritilgan, ko‘rsatib o‘tilgan, ochib 
berilgan; 
Muallif (ushbu)… fikrni ifodalovchi dalillar, raqamlar, 
ma’lumotlarni keltiradi; 
Muallif ... degan xulosa qiladi. 
 
II mashg‘ulot 
1-topshiriq 
Kitoblarga berilgan annotatsiyalarni o‘qing. 
Annotatsiyalarda kitoblarning qisqacha mazmuni 
matnning asosiy o‘rinlarini sanab o‘tgan holda 
berilgan. 
Annotatsiya yozishda qo‘llanadigan ajratib ko‘rsatilgan 



 46

so‘zlarga e’tibor bering. 
«Mashinasozlik chizmachiligi kursi» 

     O‘quv qo‘llanmada chizmalarni chizish haqida 
dastlabki ma’lumotlar berilgan. 
     Geometrik yasashlar, to‘g‘ri burchakli 
proyeksiyalar, texnikaviy rasm, vint chiziqlar va vint 
sirtlar, ajraladigan va ajralmaydigan birikmalar, 
prujinalar, eskizlar, o‘lchash asboblari va ular bilan 
detallarni o‘lchash, mashinasozlik chizmachiligi 
haqidagi  asosiy ma’lumotlar shu kurs dasturiga 
muvofiq bayon etilgan. Yangi joriy etilgan Davlat 
standartlari (O‘zDSt) kitobning ikkinchi nashrida 
yangilandi. 
      Bu kitob oliy texnika o‘quv yurtlarining 
talabalariga mo‘ljallangan. 

 
«Informatika» 

     Hozirgi kunda biror fan sohasi yo‘qki, u 
«Informatika» fani singari juda ham jadal sur’atlar 
bilan rivojlangan bo‘lsin. 
    Haqiqatan ham bundan 5-10 yillar oldin 
informatsion texnologiya sohasida fundamental 
hisoblangan adabiyotlar hozirgi kunga kelib juda ham 
eski va zamon talabiga javob bera olmaydigan 
adabiyotlar ro‘yxatidan o‘rin egalladi. 
     To‘plamda kompyuterning dasturiy ta’minoti, 
algoritmlash asoslari, Paskal dasturlash tili bayon 
etilgan. Talabalar ushbu mavzularni o‘zlashtirish 
natijasida hozirgi zamon kompyuterlari bilan 
muloqotda bo‘lib, uning texnik imkoniyatlarini, 
algoritmlash asoslarini yechish uchun Paskal 
algoritmik tilini o‘rganadilar. 

«Qurilish mashinalari» 
      Bu kitobda «Mashina detallari» kursidan asosiy 
ma’lumotlar, qurilish mashinalarining tasnifi, ularga 
qo‘yiladigan talablar, ularning kuch jihozlari, 
boshqarish tizimlari, harakatlantirish jihozlari bayon 
qilingan, qurilish mashinalarining texnik-iqtisodiy 
ko‘rsatkichlari keltirilgan. Yuk ko‘tarish mashinalari 
va jihozlari, yer qazish mashinalari, burg‘ilash 
mashinalari, beton va qorishmalar tayyorlash 
mashinalari  tavsiflangan. 
      O‘quv qo‘llanma texnika oliy o‘quv yurtlarining 
«Yer usti transport tizimlari» ixtisosligi talabalariga 
mo‘ljallangan. 
 
2-topshiriq 
      Kitoblarga berilgan annotatsiyalarni o‘qing. Ularni 
yuqorida keltirilgan annotatsiyalar bilan solishtiring 
(taqqoslang). 
      Mazkur annotatsiyalarda baho berish elementlari 
mavjudligiga alohida e’tibor bering (ajratib 
ko‘rsatilgan so‘z va so‘z birikmalariga qarang).  
 

«Mashinasozlik chizmachiligi kursi» 
       Bu kitob «Mashinasozlik chizmachiligi» dasturiga 
muvofiq yozildi. Biroq talabalarning chizmachilik 
fanidan o‘rta maktabda olgan bilimlaridagi 
kamchiliklarni tugatish va bu fandan yetarli ma’lumot 
olishlari nazarda tutilgan, oliy o‘quv yurtlarida o‘rta 
maktab dasturining qisman takrorlanishi e’tiborga 
olingan. Bu qo‘llanmaga chizmachilikdan ba’zi muhim 
materiallar ham kiritildi. Qo‘shimcha materiallar 
qo‘llanma hajmining bir oz kengayishiga  sabab bo‘ldi. 

     Qo‘llanma 17 bobdan iborat bo‘lib, unga yana izoh 
tariqasida bir nechta ilovalar kiritilgan. 
     Bu kitob oliy texnika o‘quv yurtlarining talabalariga 
mo‘ljallangan. Lekin undan boshqa oliy o‘quv 
yurtlarining talabalari ham foydalanishlari mumkin. 
 

«Qurilish mashinalari» 
     «Qurilish mashinalari» o‘quv qo‘llanmasi shu nomli 
kurs dasturi asosida yozilgan bo‘lib, oliy o‘quv 
yurtlarining «Yer usti transport tizimlari» ixtisosligi 
talabalariga mo‘ljallangan. 
     Hajmi unchalik katta bo‘lmagan bu kitobda 
qurilishda ishlatiladigan maxsus va umumqurilish 
mashinalarining asosiy guruhlari bo‘yicha zarur 
ma’lumotlar berilgan.  
      Mashinalarning har qaysi guruhi bo‘yicha ularning 
vazifasi va ishlatilish sohalari, ish jarayonlari, 
prinsipial va kinematik sxemalari, tuzilishidagi o‘ziga 
xos xususiyatlari, shuningdek, mashinalarning texnik–
iqtisodiy va foydalanish ko‘rsatkichlari ko‘rib 
chiqilgan. 
 
Lug‘at 
Birikma – соединение 
Boshqarish tizimlari – системы управления 
Burg‘ilash mashinalari – буровыe машины 
Dastlabki ma’lumotlar – первоначальныe свeдeния 
Dasturiy ta’minot – программное обеспечение  
Geometrik yasashlar – геометрические построения 
Hajm - объем 
Ilova – приложение 
Ish jarayonlari – процессы работы  

Ishlatilish sohalari – отрасли применения 
Jadal sur’atlar bilan – быстрыми темпами 
Ko‘rsatkich - показатель 
Kuch jihozlari – силовыe oбoрудования 
Mashinasozlik chizmachiligi – машиностроительное 
черчение 
Mo‘ljallamoq – предназначать 
Muloqot – oбщeниe 
Nazarda tutmoq – иметь в виду 
O‘lchash asboblari – измерительныe приборы 
Qorishma – раствор 
Sirt – поверхность 
Tasnif – классификация 
Texnik-iqtisodiy – технико-экономический  
To‘g‘ri burchakli – прямоугольныe 
Yer qazish mashinalari – землероечныe машины 
Yuk ko‘tarish mashinalari – грузоподъемныe 
машины 
Chiziq – линия 

Mavzu: TABIAT VA INSON 
TOZA EKOLOGIK MUHIT MAS’ULIYATI 
1-topshiriq. Matnni 2-3 marta o‘qing. Unga 50-70 

so‘zdan iborat bo‘lgan annotatsiya yozing. Annotatsiya 
yozishda 3-jadvaldan foydalaning. 

Tabiat e’zozga muhtoj 
     Atrof–muhitning ekologik holati va hududlar 
ekologik muvozanatining buzilishi, ko‘p jihatdan, 
atmosfera havosi tarkibiga hamda ishlab chiqarish 
ta’siridagi salbiy o‘zgarishlarga bog‘liq. 
Mamlakatimizning o‘ziga xos tabiiy xususiyatlari 
tufayli uni ekologik jihatdan turli mintaqalarga ajratib 

tahlil etish mumkin. 
     Xo‘sh, tabiatni ifloslantiruvchi asosiy manbalar 
nimalardan iborat? Bular - sanoat, transport, energetika 
korxonalari, qishloq xo‘jaligi, kommunal-maishiy 
xizmat ko‘rsatish sohalaridir. Taxminiy hisob-
kitoblarga qaraganda, hozirda dunyo mamlakatlarida 
700 mln. dan ortiq turli rusumdagi avtomobil mavjud. 
Ular yonilg‘isidan ajralib chiqayotgan gazlar tarkibida 
qariyb 200 xil modda bor. 
     Issiqlik elektr stansiyalari atmosferaga 
chiqarayotgan gazlar tarkibida esa oltingugurt va azot 
oksidi, kul, metall zarralari kabi o‘ta xavfli chiqitlar 
mavjud.  
      Mana bu dalillarga e’tibor bering: 1000 litr benzin 
yonishidan havoga 68,4 kg, 1000 litr dizel 
yoqilg‘isidan 73.1 kg, shuncha miqdordagi gazdan esa 
27,1 kg zararli modda ajralib chiqar ekan. 
     Sanoat korxonalari, asosan, shaharlarda joylashgani 
bois aynan shu hududlar havosi ko‘proq ifloslanadi. 
Olmaliq, Farg‘ona, Bekobod, Andijon, Ohangaron, 
Angren, Toshkent, Samarqand, Navoiy, Termiz 
shaharlari havosi eng ko‘p ifloslangan sanaladi. 
       Shu sababli hozirda respublikamizda atmosferani 
muhofaza qilishning  huquqiy jihatlariga katta e’tibor 
berilmoqda. Xususan, 1996-yil dekabrida «Atmosfera 
havosini muhofaza qilish to‘g‘risida»gi qonun qabul 
qilindi. 
      Bu qonunning yana bir ahamiyatli jihati shundaki, 
u “O‘zbekistonda ozon qatlamini muhofaza qilish 
bo‘yicha milliy dastur”ni ishlab chiqishda asosiy omil 
vazifasini o‘taydi. 
     Ko‘rinib turibdiki, atmosfera havosi muhofazasi 

nafaqat  birgina davlat, balki jahon ahamiyatiga molik 
masaladir. 
      Xullas, mazkur tadbirlarni sobitqadamlik bilan 
amalga oshirsak va bu masalaga ikkinchi darajali deb 
qaramasakkina ko‘zlagan maqsadga erishamiz. Zero, 
bu butun insoniyat, ona tabiatga daxldor vazifadir. 

(J.Xolmo‘minov, N.Mallayev) 
«Fan va turmush» jurnalidan 

Lug‘at 
Atrof-muhit – окружающая среда 
Dalil – довод, доказательство 
E’zoz – уважение, внимание, ласка 
Hudud – территория 
Huquqiy jihatlari – правовые стороны 
Ishlab chiqarish – производство 
Kul – зола, пепел 
Manba – источник 
Mintaqa – континент 
Modda – вещeство 
Muhofaza – защита 
Muhtoj bo‘lmoq – нуждаться 
Oltingugurt – сера 
Omil – фактор 
Ozon qatlami – озоновое покрытие 
Rusum – марка 
Sanoat – промышленность 
Sobitqadamlik – стойкость, твердость 
Tahlil – анализ 
Tarkib – состав 
Xususiyat – особенность 
Yoqilg‘i – топливо 

Mavzu: HAR KIMNING O‘Z FIKRI BOR 
TAQRIZ 

Taqriz – ishning tahlili va bahosi. Muallif ishni 
tahlil qiladi va uning yutuq hamda kamchiliklarini 
ko‘rsatadi. 

Taqrizning kirish qismida ishning dolzarbligi, 
uning umumiy tuzilmasidagi ma’lumot keltiriladi. 

Asosiy qismda ish to‘liq ko‘rib chiqiladi, uning 
ijobiy va salbiy tomonlari ko‘rsatiladi. 

Taqrizning xulosa qismida muallif ishga 
umumiy baho beradi, kamchiliklarni tuzatish 
boyicha maslahatlar beradi. 

 
 

Taqriz 
    Keyingi yillarda informatika fani bo‘yicha ko‘plab 
kitoblar nashr etilgan. Mazkur kitob muallifi 
informatika va hisoblash texnikasi faniga yangicha 
yondashgan. 
      Kitobda hisoblash texnikasining taraqqiyoti 
fanning paydo bo‘lishidan to so‘nggi yutuqlarigacha 
ko‘rsatib berilgan. Kitobda hisoblash texnikasi 
mashinalarini yaratish bo‘yicha birinchi tajribalar 
berilgan, konstruktorlarning nomlari keltirilgan. EHM 
birinchi avlodidan beshinchi avlodiga o‘tish tasvirlab 
berilgan. Muallif EHM va kalkulyatorlarning jamiyat 
hayotiga ta’sirini jonli  ko‘rsatib bergan. 
      Dasturlovchining ishiga yordam beruvchi standart 
dasturlari qiziqarli yoritib berilgan. Muallif mazkur 
dasturlarning masalalar yechimini topishni 
jadallashtirib berishini ishonchli dalillar bilan isbotlab 
bergan. 

     Kitobda murakkab kompyuter tizimlari va ilmiy 
kashfiyotlar haqida bayon qilingan. Informatika tarixi 
g‘oyalar kurashi,  g‘alaba va yutuqlar tarixi sifatida 
ko‘rsatib berilgan. 
     Muallif hisoblash texnikasi bo‘yicha mavjud 
materiallarni qiziqarli voqealar bilan bog‘lay olgan. 
      Kitob dasturlovchilar, kompyuter texnikasi 
bo‘yicha mutaxassislar hamda keng kitobxonlar 
ommasiga foydali va qiziqarli bo‘ladi deb hisoblaymiz. 

 
Matn bo‘yicha topshiriqlar: 

1.“Informatika va hisoblash texnikasi” kitobiga 
yozilgan taqrizni o‘qing. 
2. Taqriz kompozitsiyasini tahlil qiling. 
3. Muallif kitobga va ishga bergan bahosini ifodalovchi 
so‘z va so‘z birikmalarini toping va daftaringizga yozib 
oling. 
4. Ilmiy uslubga xos belgilarni aniqlang. 
5. Taqriz yozayotganda nimalarga e’tibor berish kerak? 
6. Berilgan ma’lumotga asoslanib, kitobni olsa 
bo‘ladimi? 
7. O‘zingiz yoqtirgan darslikka taqriz yozing. 
 

CHET EL INVESTITSIYALARINI JALB ETISH 
     Iqtisodiyotni tubdan qayta qurish asosiy investitsiya 
dasturi asosida amalga oshirilmoqda. Bu dasturni 
moliyaviy ta’minlash asosan davlat byudjetidan, 
markazlashgan kreditdan, shuningdek chet el 
sarmoyalari hisobiga amalga oshiriladi.   
    Chet el sarmoyasi tarmoqni texnik jihatdan 
jihozlashda muhim ro‘l o‘ynaydi. O‘zbekistonda 
fondlar, ishlab chiqaruvchi tarmoqlar unchalik 

rivojlanmaganligi sababli, asosiy fondlarni tiklash, 
mashina, texnika importi iqtisodiyotning o‘sishiga 
sharoit yaratib bermaydi. Yalpi mahsulot ishlab 
chiqarish hajmi oshsa ham, ularning eksportdagi 
salmog‘i sezilarli darajada emas. 
    Korxonalarda eng avvalo ishlab chiqarishni 
investisiya siyosatini to‘g‘ri tashkil etish uchun 
korxona mablag‘larining yig‘ilishiga jiddiy etibor 
berish kerak. Bu siyosatni amalga oshirish uchun 
amortizatsiya fondlarini tashkil etishga jiddiy e’tibor 
berish kerak. Investitsiya siyosatini o‘tkazishning eng 
muhim elementlaridan biri tashqi savdo aylanmasini 
takomillashtirish hisobiga amalga oshiriladi. 

Matn bo‘yicha topshiriq: 
Matnni ma’no jihatdan qismlarga ajrating va har birini 
nomlang. 
 

Mavzu: MUTAXASSISLIKKA OID 
SO‘ZLAR, ATAMALAR VA MATNLAR USTIDA 

ISHLASH 
 

NARSA-HODISALARNI IFODALASH 
MODELLARI 

               Atamalarni ifodalash 
Nima - nima  
Nima nima deb ataladi. 
Nima nima deyiladi. 
 
Yodda tuting: Atamalarni ifodalashda deyiladi, deb 
ataladi  fe’llari qo‘llanadi. Bu fe’llar bilan birga 
keladigan atama bosh kelishikda bo‘ladi. 
- Toshko‘mirdan koks olishda ajraladigan gaz 

koks gazi deyiladi. 
- Mis bilan qalay qotishmasi bronza deb ataladi. 

 
               Predmet (narsa-hodisa, tushuncha) 

tavsifnomasi. 
Nima ... hisoblanadi. 

  
     1-topshiriq. Gaplarni ko‘chiring va qo‘shma otlarni 
topib, tagiga chizing. Gapning lisoniy-sintaktik 
modelini aniqlang. 
     1. Metall buyumlarni korroziyadan saqlash, tashqi 
ko‘rinishini yaxshilash, ularga maxsus fizik-kimyoviy 
xossa berish maqsadida ular sirtiga aluminiy va boshqa 
qotishmalarni yugurtirish alyuminiylash deyiladi. 
2. Radioaloqa - bu radio to‘lqinlar yordamida 
axborotlar almashish. 
3 Toshko‘mir o‘simliklardan hosil bo‘ladigan qattiq 
yoqilg’i hisoblanadi. 
4. Korroziyabardoshlik-materiallarning korroziyaga 
qarshilik ko‘rsata olish xossasi. 
5. Pardevor-binoda yondosh xonalarni bir-biridan 
ajratuvchi ichki to‘siq. 
 
     2-topshiriq. Namunaga qarab  gaplarni 
o‘zgartiring: 
Suyuq havo kislorod olish uchun materialdir. 
Suyuq havo kislorod olish uchun material sifatida 
qo‘llanadi 
a) Tabiiy gaz - 
b) Toshko‘mir -  
v) Benzin -   

    Diqqat qiling: 1. metr – SI sistemasidagi uzunlik 
birligi. Masalan: santimetr, millimetr, kilometr, 
mikrometr. 
2. metr – o‘lchov asboblarini anglatadigan qo‘shma 
so‘zlarning tarkibiy qismi. Masalan: termometr, 
voltmetr, barometr, ampermetr, manometr.  
           
      3-topshiriq.Nuqtalar orniga o‘lchov asboblarining 
mosini qo‘ying. 

1. … - atmosfera bosimini o‘lchaydigan asbob. 
2.  … - temperatura o‘lchanadigan asbob. 
3.  … - suyuqlik va gaz bosimini o‘lchaydigan 

asbob. 
 

NARSA-HODISANING BELGISINI 
IFODALASH. 

 
 Nima qanday xossalarga ega. 
 Nima qanday xossalari bilan ajralib turadi. 
 Nima qanday metall. 
Misollar: Kaliy – kumushsimon-oq, yengil, 

yumshoq va oson eriydigan metall. 
 1-topshiriq. Neftning xususiyatini ifodalab, 

namunadagidek davom ettiring: 
Neft nima?       Neft – foydali qazilma. 
                         Neft – moysimon suyuqlik. 
                         Neft - … 
                         Neft- … 
       2-topshiriq. Nuqtalar o‘rniga berilgan sifatlardan 
mosini qo‘yib, gaplarni ko‘chiring. 
       1. Aluminiy - kimyoviy element, kumushsimon-... 
metall, yengil, korroziyabardosh. 2. Benzin - tuzilishi 

turlicha uglevodorodlar aralashmasi, ... suyuqlik. 3. 
Geliy - ... element, rangsiz va hidsiz bir atomli gaz. 4. 
Kaliy - qumushsimon-oq, yengil, yumshoq va oson 
eriydigan metall; ... metallar guruhiga kiradi. 
       Sifatlar: oq, sariq, ishqoriy, kimyoviy, rangsiz. 

 
NARSA-HODISANING MA’LUM SINFGA 

MANSUBLIGI. 
 

I. Nima nimalarga bo‘linadi. 
Nima nimalarga bo‘linishi mumkin. 
Nimaga nimalar kiradi. 
 
    Elektr stansiyalari energiya manbalariga ko‘ra 
issiqlik elektr stansiyalari, gidroelektr stansiyalari va 
atom elektr stansiyalarga bo‘linadi. 
    Yoqilg‘i agregat holatiga ko‘ra qattiq, suyuq va 
gazsimon turlarga bo‘linishi mumkin. 
    Tabiiy yoqilg‘iga ko‘mir, neft va gaz kiradi. 
 
    1- topshiriq. Matnlarni davom ettiring. 
1. O‘simliklarning normal rivojlanishi uchun 
mikroelementlar zarur. Ularga ... 
Qoyish uchun so‘zlar: marganes, bor, rux, molibden, 
qo‘rg‘oshin. 
2. Yoqilg‘i hosil bo‘lishiga ko‘ra tabiiy va sun’iy 
turlarga bo‘linadi. Tabiiy yoqilg‘ilarga ... Suniy 
yoqilg‘ilarga ... 
    Quyish uchun so‘zlar: ko‘mir, neft, gaz, yonuvchi 
slanetslar, torf, yog‘och, o‘simlik chiqindilari; motor 
yonilg‘ilari, koks, generator gazlari. 

2-topshiriq. Quyidagi matnni diqqat bilan o‘qing.  
Rangli metallar 

Rangli metallar – temir va temir qotishmalaridan 
boshqa barcha metallarning texnik nomi. Fizikaviy va 
kimyoviy xossalariga va yer qobig‘ida joylashish 
xarakteriga qarab rangli metallar temirmas deb ham 
atalib, quyidagi guruhlarga bo‘linishi mumkin: yengil 
(alyuminiy, magniy, titan, berilliy, litiy va boshqalar), 
og‘ir (mis, nikel, kobalt, qo‘rg‘oshin, qalay, ruh va 
boshqalar), qiyin eriydigan (volfram, molibden, niobiy, 
tantal, xrom, sirkoniy va boshqalar), asl yoki 
qimmatbaho (oltin, kumush, platina va platinasimon 
metallar), tarqoq (galliy, indiy, talliy), siyrak – yer 
(skandiy, ittriy, lantan va barcha lantanoidlar), 
radioaktiv (texnetsiy, fransiy, radiy, poloniy, aktiniy, 
toriy, uran).  
    Chegaralangan miqdorda ishlab chiqariladigan va 
ishlatiladigan metallar nodir metallar deyiladi. Bularga 
barcha tarqoq, siyrak – yer, radioaktiv metallar, qiyin 
eriydigan metallarning ko‘p qismi va ba’zi yengil 
metallar kiradi.  

 
 3-topshiriq. Mavzuga oid so‘z va atamalarning 

uyadoshlarini toping. Ular ishtirokida so‘z birikmasi 
yasang. 

 4-topshiriq. Qavslar ichidagi so‘zlarni qo‘llab, 

matnni kengaytirib yozing. “Nimaga nimalar kiradi”, 
“Nima nimalarga bo‘linadi”, “Nimaning qanday turlari 
bor” lisoniy-sintaktik qoliplaridan foydalaning. 
Namuna: Rangli metallar yengil, og‘ir, qiyin eriydigan, 
asl, siyrak-yer, radioaktiv metallarga bo‘linadi. Yengil 
metallarga alyuminiy, magniy, titan, berilliy, litiy 
kiradi.  

 5-topshiriq. Berilgan ma’lumotdan foydalanib, 
rangli metallarning O‘zbekiston sanoati uchun 
ahamiyati haqida matn tuzing. 

“Nima qayerda qo‘llanadi”, “Nimadan qanday 
maqsadda foydalaniladi” kabi lisoniy-sintaktik 
qoliplaridan foydalaning. Namuna: Rangli metallardan 
elektr texnikasi, radiotexnika, mashinasozlik sanoatida 
keng foydalaniladi. 

 
 
 

 

Yengil metall 

alyuminiy 

magni
yyy titan 

berilliy 

litiy 

mis 
nikel 
kobalt 

     … 
qalay 

rux 

Og‘ir metall 

fizikaviy 

kimyoviy 
xossa 

Rangli  

... 

... 

... 

nodir metallar 

II. Nimaning qanday turlari (xillari) mavjud. 
Nimaning qanday turlari (xillari) bor. 
Nimaga ko‘ra nimalarga ajratiladi. 

    Mis qotishmalari kimyoviy tarkibiga ko‘ra 
latunlarga va bronzalarga ajratiladi. 

 
    1-topshiriq. Nuqtalar o‘rniga kiradi, ajratiladi 
fe’llaridan mosini qo‘yib, gaplarni ko‘chiring. 
Mashinasozlikda konstruksion material sifatida 
metallmas materiallardan ham foydalaniladi. 
Metallmas materiallarga plastik massalar, rezina, lok, 
bo‘yoq, yelim, shisha, keramika ... . 
     Metallmas materiallar tabiiy va sun’iy xillarga... 
Tabiiy polimerlarga sellyuloza, slyuda, asbest, grafit, 
paxta … . Sun’iy polimerlarga esa polietilen, viskoza, 
sitetik kauchuk va boshqalar ... . 
 
      2-topshiriq. Jadvallardagi ma’lumotdan foydalanib 
“Yoqilg‘i turlari” nomli matn tuzing. 
1-jadval. Yoqilg‘ining hosil bo‘lishiga ko‘ra turlari 
 

Tabiiy yoqilg‘i Sun’iy yoqilg‘i 
yog‘och 
torf 
toshko‘mir 
qo‘ng‘ir ko‘mir 
neft 
tabiiy gaz 
yonuvchi slanets 
o‘simlik chiqindilari 

Koks 
benzin 
kerosin 
ligroin 
mazut 
generator gazi 
pista ko‘mir 

 
 



 61

 
2-jadval. Yoqilg‘ining agregat holatiga ko‘ra turlari 

Qattiq yoqilg‘i Suyuq yoqilg‘i Gazsimon yoqilg‘
toshko‘mir 
qo‘ng‘ir komir 
torf 
yonuvchi slanets 
yog‘och 

benzin 
kerosin 
ligroin 
mazut 
 

tabiiy gaz 
generator gazi 
suv gazi 

 
3-jadval        Yoqilg‘ining qo‘llanish sohalari 

Qattiq  yoqilg‘i Binolarni isitish; 
kimyoviy mahsulotlar olish 

Suyuq yoqilg‘i Transportning ishlashi; 
kimyoviy mahsulotlar olish 

G
az

si
m

on
  

yo
qi

lg
‘i 

tabiiy gaz Binolarni isitish; 
kimyoviy mahsulotlar olish 

generator 
gazi 

Metallurgiya va koks pechlarini 
isitish 

suv gazi Binolarni isitish; 
vodorod olish; 
suyuq yoqilg‘ini sintezlash 

 

 
Yoqilg‘i turlari 

      Yoqilg‘i – asosiy tarkibiy qismi ugleroddan iborat 
yonuvchi modda. 
      Yoqilg‘i issiqlik energiyasini hosil qilishda, kimyo 
sanoatida esa xomashyo sifatida ishlatiladi. Yoqilg‘i 
hosil bolishiga ko‘ra - …, …, … turlarga bo‘linadi. 
      Tabiiy yoqilg‘ilar kondan olinadi. Ularga … kiradi. 
      Sun’iy yoqilg‘ilarga …, …, … kiradi. 
      Qattiq  yoqilg‘i … ishlatiladi. 

          Qattiq  yoqilg‘i … ishlatiladi. 
Suyuq yoqilg‘idan …, … foydalaniladi. 
Gazsimon yoqilg‘i … qo‘llaniladi. 
3-topshiriq. “Elektr” so‘zining uyadoshlarini 

toping. 

 
     4-topshiriq. Berilgan izohlardan foydalanib, so‘z 
birikmalari ishtirokida gap tuzing. Namuna: Elektr 
motor – elektr energiyasini mexanik energiyaga 
aylantiruvchi mashina. Elektr ta‘minoti – elektr 
energiyasini uzatish va uni taqsimlash bilan 
shug‘ullanadigan elektr energetika sohasi.  

Elektr toki  elektr zaryadlarining tartibli 
harakati 

Elektr stansiyasi boshqa turdagi energiyani elektr 
energiyaga aylantirib beradigan 
korxona 

Elektr 
energetikasi 

Elektrotexnikaning ko‘plab 
elektr energiyasi olish, uni 
masofaga uzatish va 
iste’molchilar o‘rtasida 
taqsimlash masalalari bilan 
shug‘ullahadigan sohasi 

Elektr 

toki 

energiyasi 

energetikasi 

stansiyasi 

ta‘minoti 

motori 

Elektr stansiyasi 

atom
атом 

issiqlik 

gidro 

quyosh
қуёш 

geotermal 

dizel 

oqim
оқим 

shamol
шамол 

      5-topshiriq. “Nima nimalarga bo‘linadi”, “Nima 
qayerda ishlab chiqiladi”, “Nima qayerda qo‘llaniladi” 
lisoniy-sintaktik qoliplaridan foydalanib gap tuzing. 
1. Tabiiy manbaning turiga ko‘ra elektr stansiyalari … 
bo‘linadi. 
2. Dunyoda ishlab chiqariladigan elektr energiyasining 
ko‘p qismi … ishlab chiqariladi. 
3. O‘zbekistonda 80 %dan ko‘proq elektr energiyasi … 
ishlab chiqariladi.  
4. Elektr energiyasi … qo‘llaniladi. 

 
     6-topshiriq. Yuqorida berilgan ma’lumotlardan 
foydalanib, “Elektr energiyasining ahamiyati” 
mavzusida matn tuzing.  
“Nima qayerda qo‘llaniladi”, “Nima qanday maqsadda 
qo‘llaniladi” kabi lisoniy-sintaktik qoliplaridan 
foydalaning. Namuna: Rangli metallardan elektr 
texnikasi, radiotexnika, mashinasizlik sanoatida keng 
foydalaniladi.  

 
MODDA TARKIBINI IFODALASH 

Nima nimalardan iborat.  
Nima tarkibida nimalar bor. 
     Misollar: Gidroelektr stansiyasi gidrotexnika 
inshootlari, energetika jihozlari: gidrogenerator, 
gidravlik turbinadan iborat. 
Kabelning hamma turi elektr tok o‘tkazuvchi simlar, 
izolyatsiya va qobiqdan iborat. 
     1-topshiriq. a) Matnni diqqat bilan o‘qing. 
     Oltin tabiatda ko‘pinсha erkin holda uсhraydi. 
Tabiatda uсhraydigan birikmalari juda oz, ulardan 
muhimi kalaverit mineralidir. Sof oltin mayda zarra 

holda kvarsga, har xil sulfidli rudalarga, ko‘pinсha 
qumga aralashgan bo‘ladi. 
     Dengiz va okean suvlarining 1 tonnasida 0,008 
grammgaсha, tirik organizmlarning hujayrasi va qonida 
0,01-0,05 mg/kg gaсha oltin bo‘ladi. O‘zbekistonda 
oltin makkajo‘xori doni va popugida va Qizilqumda 
shuvoq o‘simligida borligi aniqlangan. 
b) Savollarga javob bering: 
1. Oltin tabiatda qanday holda uсhraydi? 
2. Tabiatda oltinning qanday birikmalari mavjud? 
3. O‘zbekistonda oltin qaysi o‘simliklarning tarkibida 
uсhraydi? 
 

MODDALAR (ASBOBLAR, 
MATERIALLAR)NING QO‘LLANILISHI VA 

ISHLATILISHI. 
Nima qayerda qo‘llaniladi (qo‘llanadi). 
Nima qayerda ishlatiladi. 
Nimadan foydalaniladi. 
     Alyuminiy qotishmalari radiotexnikada, kabel 
sanoatida, aviasozlikda keng qo‘llanadi. 
-   Kobalt zangori shisha va bo‘yoqlar tayyorlashda 
ishlatiladi. 
- Rangli metallardan elektr texnikasi hamda 
radiotexnikada, mashinasozlik sanoatida keng 
foydalaniladi. 
 
     1-topshiriq. Berilgan sxema bo‘yicha 
alyuminiyning qo‘llanilishi haqida gapirib bering. 
“Nima qayerda qo‘llanadi” lisoniy-sintaktik qolipidan 
foydalanib, gaplar tuzing. 

      2-topshiriq. Jadvaldan foydalanib, moddalarning 
qo‘llanishi haqida gap tuzing. Gap tuzishda “Nima 
qanday maqsadda qo‘llaniladi”, “Nima qayerda nima 
uchun qo‘llanadi”, “Nimadan nima maqsadda 
foydalaniladi” lisoniy-sintaktik gap qoliplaridan 
foydalaning.  
 

nima qayerda Nima maqsadda 
Mis Elektr texnikasi 

sanoatida 
Elektr asboblari, elektr 
simlari 

Oltin Tibbiyot, elektr 
texnikasi 

Zargarlik buyumlari, tish 
protezlash, kimyoviy 
apparaturalar 

platina Kimyo sanoati, 
elektr texnikasi 

Apparatlar, elektr 
qizdirgichlar, zargarlik 
duyumlari 

 
II. Nima nima uchun qo‘llaniladi. 

     Nima nima maqsadda qo‘llaniladi (qo‘llanadi). 
     Magniy qotishmalari korroziyabardoshligi sababli  

Samolyotlar, 
avtomobillar, 
kemalar 

Mashinalar, 
asboblar 

Idishlar, 
mebel, 
romlar 

sim 
Binolar, 
inshootlar 

ALYUMINIY 

samolyotsozlik va asbobsozlikda keng qo‘llanadi. 
Elektrokimyoviy usul detallarni korroziyadan 

saqlashda keng qo‘llaniladi. 
 

        3-topshiriq. Matndan mavzu bo‘yicha berilgan 
grammatik konstruksiyalarni toping va tagiga chizing. 

Volfram                                                  
     Volfram tabiatda volframit va sheelit minerallarida 
bo‘ladi va shu minerallardan olinadi. Volfram 
po‘latlarni legirlashda va qattiq qotishmalar olishda 
keng qo‘llaniladi. Qiyin eruvchanligi va yuqori 
temperaturalarda bug‘ bosimi pastligidan elektr 
lampalarining cho‘g‘lanish tolalari, elektronika va 
rentgen texnikasi detallari uchun material sifatida 
ishlatiladi. 
 
JARAYONNING BORISHINI TASVIRLASH 
I. Nima qayerda olib boriladi. 
              qachon sodir bo‘ladi. 
              qanday kechadi. 
              qanday sharoitda boradi. 
II. Nima qayerda olib boriladi. 
               qachon amalga oshiriladi. 
               qanday ishlab chiqiladi (chiqariladi). 
              qanday sharoitlarda ishlab chiqariladi. 
 
Misol: Neftni birlamchi haydash trubali qurilmalarda 
atmosfera bosimida va vakuum ostida olib boriladi.  
      1-topshiriq. Nuqtalar o‘rniga fe’llarning mosini 
qo‘ying. 
1. Neftni qazib chiqarish uchun neft quduqlari ... 
(qaziladi, burg‘ilanadi). 2. Neft quvurlar orqali nasos 

yordamida yer yuzasiga ... (chiqariladi, tortiladi). 3. 
Issiqlik elektr stansiyasida elektr energiyasi organik 
yoqilg‘i yonganda ajraladigan issiqlik energiyasini 
o‘zgartirish natijasida ... (ishlab chiqariladi, uzatiladi). 
4. Gayka uzel konstruksiyasiga mos shakl va 
o‘lchamlarda ... (tayyorlanadi, yasaladi). 5. Gaz 
taqsimlashda kiritish va chiqarish klapanlari taqsimlash 
vali yordamida ... (harakatlanadi, taqsimlanadi). 6. 
Sterjenlar, quvurlar, shakldor profillar maxsus 
stanoklarda uchma-uch ... (payvandlanadi, 
birlashtiriladi). 7. Bunda payvandlanadigan joylar 
asetilen-kislorod alangasida eriguncha ... (isitiladi, 
qizdiriladi). 

 
     2-topshiriq. Texnologik jarayonning borishini 
og‘zaki tasvirlab bering. 

Rezinadan buyumlar tayyorlash texnologiyasi 
     Rezinalardan turli buyumlar tayyorlash texnologik 
jarayoni quyidagilarni o‘z ichiga oladi: 
1.Xom rezina tayyorlash.2. Undan buyumlar ishlab 
chiqarish.  
     Xom rezina tayyorlash uchun kauchuk olinib, u 
ma’lum o‘lchamda kesilib, bo‘laklarga bo‘linadi. 
Plastikligini oshirish maqsadida 40-50 C gacha 
qizdirilgan jo‘valar orasidan o‘tkazilib, keyin unga 
zarur miqdorda komponent kukunlari qo‘shiladi. 
Kukun maxsus qorishtirish mashinasida aralashtirilib 
tekis plastik massa hosil qilinadi, bunga ham rezina 
deyiladi. Bunday rezina organik eritmalarda eriydi, 
kutilgan shaklni oson egallaydi. Agar qizdirilsa, 
yopishqoq bo‘ladi. Xom rezinadan turli qalinlikdagi 

list, lenta, matolar, trubka, murakkab shaklli buyumlar 
tayyorlanadi.                           

(V.A. Mirboboyev. “Konstruksion materiallar 
texnologiyasi”) 

 
Turli jarayonlarda moddalar xossalarini 

o‘zgartirish 
Nima nimaga aylanadi. 
Nima nimaga o‘tadi. 
Nima qanday o‘zgaradi. 
 
Yodda tuting:  
O‘lchov va hajm: kattalashmoq 
                            maydalashmoq 
                            oshirmoq 
                            pasaytirmoq 
Shakl:                  kengaymoq 
                            kengaytirmoq 
                            toraymoq 
                            uzaytirmoq 
                            qisqartirmoq  
Temperatura:       qizdirmoq 
                             sovitmoq 
                             isitmoq 
                            toblamoq 
Holat o‘zgarishi: bug‘lanmoq 
                             erimoq 
                             parchalanmoq 
                             ajralib chiqmoq 
                             oksidlanmoq 
                             zaryadlanmoq 
                             zaryadsizlanmoq 

                             reaksiyaga kirishmoq 
                             magnitlanmoq 
                             deformatsiyalanmoq 
                             diffuziyalanmoq       
Harakat yo‘nalishi: tezlatmoq 
Harakat yo‘nalishi: tezlatmoq 
                                sekinlatmoq 
                                kuchsizlanmoq 
Jarayon:                  tozalamoq 
                                maydalamoq 
                                saralamoq 
                                yuvmoq 
                                boyitmoq 
                                yiriklashtirmoq 
                                quritmoq 
                                aralashtirmoq 
                                tayyorlamoq 
                                ishlab chiqarmoq 
                                yasamoq 
                                hosil qilmoq 
                                avtomatlashtirmoq 
                                tindirmoq 
                                suyuqlanmoq 
                                ishlov bermoq 
                                yumshatmoq 
                                   payvandlamoq 
                                   kesmoq 
                                   moylamoq 
                                   haydamoq 

NARSA-HODISALARNING O‘ZARO 
ALOQASI VA BIR-BIRIGA BOG‘LIQLIGI 
Nima nimaga bog‘liq. 
Nima nima orqali aniqlanadi. 
Nima nima orqali belgilanadi. 
Nimadan nima kelib chiqadi. 
Nima ta’sir ko‘rsatadi. 
Nima ta’sir etadi. 

 
      1-topshiriq. Matnni diqqat bilan o‘qing. 
      Oltin rudalardan bir neсha usulda, masalan, oltinli 
qumni suv bilan yuvib, zarralar holida ajratib olinadi. 
Oltin amalgamasiya usulida ham boyitiladi. Uning 
kaliy sianid eritmasida va xlorli suvda erishidan oltin 
ajratib olishda foydalaniladi. Bu usul Bagration usuli 
deb ataladi. Buning uсhun oltinli qumga kaliy sianid 
eritmasi qo‘shiladi. Oltin bilan kaliy sianiddan hosil 
bo‘lgan kompleks tuz suvda erib ketadi, qum ajralib 
qoladi. Kompleks tuzning eritmasiga rux ta’sir 
ettiriladi. Rux oltinni сho‘kmaga tushiradi. 
     Olmaliq kon-metallurgiya korxonasida mis 
kuporosini elektroliz qilish jarayonida hosil bo‘lgan 
toshloqdan oltin ajratib olinadi. “Zarafshon-Nyumont” 
O‘zbekiston-AQSH qo‘shma korxonasi Zarafshon oltin 
ishlab сhiqarish kompleksi сhiqindisidan sian usulida 
oltin ajratib olishni yo‘lga qo‘ygan. 

 
    2-topshiriq. Savollarga javob bering: 
1. Oltin qanday usullar yordamida ajratib olinadi? 
2. Olmaliq kon-metallurgiya korxonasida qanday 
usuldan foydalaniladi? 

3. Zarafshon-Nyumont korxonasida qanday usuldan 
foydalaniladi? 
4. Olmaliq kon-metallurgiya korxonasi bilan 
Zarafshon-Nyumont korxonasi foydalanqan 
usullarning farqi va o‘xshash tomonlarini ko‘rsating. 
 

PSIXOLINGVISTIK TRENING MASHQLARI 
 
1. Quyidagi so‘z birikmalari ishtirokida gap tuzing: 

          Atom elektr stansiyasi, burg‘ilash minorasi, 
gaz bilan isitish, dizel yonilg‘isi, issiqlik ta’minoti, 
neft sanoati. 

2. Quyida berilgan so‘zlardan gap tuzing:  
1) Yadro qotishmalari, energetikasida, ishlatiladi, 
sirkoniy. 
2)Olinadi, uglerod, oksididan, va, sintetik, vodorod, 
benzin.  
3)Havoda, oksidlanadi, tez, kaliy.  
4) Sof, holda, tabiatda, uchraydi, kam, metall, mis. 

3. Ikkita gapdan bitta gap tuzing. Quyidagi sodda 
gaplarni qo‘shma gaplarga aylantirib yozing. 

1) Tabiatda temir keng tarqalgan. U metallar 
orasida alyuminiydan keyin ikkinchi o‘rinda turadi. 
2) Sellyuloza gidroliz qilinganda qand hosil bo‘ladi. 
Uni bijg‘itib etil spirti olinadi. 
3) Mis elektr toki va issiqlikni yaxshi o‘tkazadi. 
Qazib olinadigan misning taxminan 50 %i elektr 
texnikasi ehtiyojlariga ketadi. 
4) Minerologiya - minerallar haqidagi fan. 
Minerallarning tarkibi, kristallik strukturasi, fizik 
va kimyoviy xossalarini o‘rganadi 

4. Berilgan gap qanday savolga javob bo‘ladi?  

1) Misdan kimyoviy apparaturalar tayyorlanadi. 
2) Neftni qayta ishlashdan qolgan mahsulotlarni 
kokslash yo‘li bilan neft koksi olinadi.  
3) Suyuqlik va gaz bosimini o‘lchaydigan asbob 
manometr deb ataladi. 
4) Ruda – texnologik yo‘l bilan ajratib olinadigan 
metall va minerallardan iborat agregat. 

5. Mavzu va matn nima? Tushuntirib bering. 
6. Berilgan parcha matn hisoblanadimi? 

          Benzin – uglevodorodlar aralashmasidan 
iborat rangsiz suyuqlik. Benzin neftni krekinglab 
yoki qayta haydab olinadi. Sintetik benzin uglerod 
va vodorod oksididan olinadi. Benzin avtodvigatel 
va aviadvigatellar uchun asosiy yonilg‘i 
hisoblanadi. 

7. Berilgan matnlarga sarlavha qo‘ying. 
    1) Gaz sanoati XVIII asr boshlarida Buyuk 
Britaniya, Fransiya, Belgiya kabi davlatlarda 
toshko‘mirdan olingan gazdan shaharni yoritish 
maqsadida foydalanish yo‘lga qo‘yilganidan boshlab 
shakllangan. Keyinchalik  XIX asrning ikkinchi 
yarmida ko‘mirdan gaz oluvchi qurilma – gaz 
generator yaratildi. Bundan tashqari, XIX asrning 20-
yillarigacha neft gazlaridan foydalanib kelindi. Lekin 
bu davrgacha hali tabiiy gaz zahiralari aniqlanmagan, 
ulardan foydalanilmas edi.  
   2) O‘zbekistonda tabiiy gaz 1932-yildan olina 
boshladi, lekin u vaqtda chiqarilgan tabiiy gazning 
miqdori juda ham oz edi. 1962-yilga kelib Gazli gaz-
neft konining ochilishi bilan O‘zbekistonda ulkan 
magistral gaz quvurlari yaratishga asos solindi. 
O‘zbekiston mustaqillikka erishgach, gaz sanoatini 

rivojlantirish sohasida ham islohotlar o‘tkazila 
boshladi. Neft va gaz sanoati hamda ular bilan bog‘liq 
barcha korxona, tashkilot, muassasalar yagona 
boshqaruvga birlashtirilib, “Ozbekneftgaz” milliy 
korporatsiyasi tashkil etildi.  
8. Matndagi mavzuchalarni toping va har biriga 
sarlavha qo‘ying. 

IKKI BUYUK ALLOMA 
     O‘lkamiz geologiyasi va foydali qazilmalariga oid 
dastlabki ma’lumotlar o‘z zamonasining buyuk 
allomalari bo‘lgan Abu Rayhon Beruniy va Abu Ali ibn 
Sino asarlarida o‘z aksini topgan. 
     Beruniyning bu sohadagi eng qimmatli 
xizmatlaridan biri – minerallarning fizikaviy 
xossalarini ta’riflab, ularning tarqalgan joylari haqida 
ma’lumotlar beradi. Farg‘ona vodiysidan asfalt, neft, 
qora mum, mumiyo, simob, temir, mis va boshqa 
foydali qazilmalar olish mumkinligini isbotlaydi.  
     Ibn Sinoning “Kitob ush shifo” asarida turli 
tibbiyot ilmlari qatori geologiya va mineralogiyaga oid 
ma’lumotlar keltiriladi. U tog‘larni tashkil etuvchi 
toshlar uzoq vaqt davom etuvchi turli jarayonlar – 
qotish, birikish, erish natijasida asta-sekin vujudga 
kelishini ko‘rsatadi. Ibn Sino mineralogiya fani 
rivojiga ulkan hissa qo‘shgan. U minerallarni 4 
guruhga: toshlar, eriydigan jism, oltingugurtli 
yonuvchi jismlar, tuzlarga ajratadi. 
    Kon qidirish va qazib olishga urinishlarning eng 
rivoj topgan davri ham shu ikki alloma – Beruniy va 
Ibn Sino yashab ijod qilgan  IX-XI asrlarga to‘g‘ri 
keladi.  

9. Berilgan gaplardan “Geodeziya” nomli bog‘langan 
matn tuzing.                      
     1) Geodeziya yunoncha so‘z bo‘lib, geo - Yer va 
daio - qismlarga bo‘laman, ajrataman degan ma’noni 
bildiradi. 
2) Oliy geodeziya Yerning shakli, gravitatsion 
maydonini, shuningdek geodezik tayanch 
shoxobchalarni qurish nazariya va usullarini 
o‘rganadi. 
3) Geodeziya - Yer shakli va o‘lchamlarini aniqlash 
hamda reja va xaritalarda tasvirlash uchun yer sirtida 
o‘lchash ishlari olib borish haqidagi fan. Geodeziya 
oliy va quyi geodeziyaga bo‘linadi.  
4) Geodeziya astronomiya, geofizika, kosmonavtika, 
kartografiya va boshqa fanlar bilan bog‘liq. 
5) Geodeziya topografiya va muhandislik amaliyotida 
qo‘llaniladigan o‘lchash usullarini ishlab chiqadi. 
6) Binolar, kanallar, yo‘llarni loyihalash hamda 
qurishda geodeziya usullaridan foydalaniladi.      
 
10. Matndagi ikki gapni bog‘lash uchun berilgan gapni 
to‘g‘ri joylashtiring. 
Qaysi gap (a yoki b) quyida berilgan gapning davomi 
bo‘la oladi? 
1. Berilliy minerallar tarkibiga kiradi, ulardan berill 
paydo bo‘ladi. 
a) Berillning ba’zi turlari qimmatbaho toshlarga 
kiradi. 
b) Qimmatbaho toshlarga berillning ba’zi turlari 
kiradi. 
2. Kabelning hamma turi tok o‘tkazuvchi simlar, 
izolyatsiya va qobiqdan  iborat.  

a) Mis yoki alyuminiydan tok  o‘tkazuvchi simlar 
tayyorlanadi. 
b) Tok o‘tkazuvchi simlar mis yoki alyuminiydan 
tayyorlanadi. 
3. Elektr kabel - germetik qobiqqa o‘ralgan bir yoki bir 
necha bor izolyatsiyalangan sim. 
a) Kabel elektr energiyasi va signallarni uzoqqa 
uzatishda ishlatiladi. 
b) Elektr energiyasi yoki signallarni uzoqqa uzatishda 
kabel ishlatiladi. 
4. Kimyoviy tarkibiga ko‘ra po‘lat uglerodli va 
legirlangan xillarga bolinadi. 
a) Temir va ugleroddan tashqari uglerodli po‘lat 
tarkibida marganes va kremniy bo‘ladi. 
b) Uglerodli po‘lat tarkibida temir va ugleroddan 
tashqari marganes va kremniy bo‘ladi.  
11. Matnlarni davom ettiring. 
1. O‘simliklarning normal rivojlanishi uchun 
mikroelementlar zarur. Ularga ... 
Qoyish uchun so‘zlar: marganes, bor, rux, molibden, 
qo‘rg‘oshin. 
2. Yoqilg‘i hosil bo‘lishiga ko‘ra tabiiy va sun’iy 
turlarga bo‘linadi. Tabiiy yoqilg‘ilarga ... Sun’iy 
yoqilg‘ilarga ... 
Quyish uchun so‘zlar: ko‘mir, neft, gaz, yonuvchi 
slanetslar, torf, yog‘och, o‘simlik chiqindilari; motor 
yonilg‘ilari, koks, generator gazlari. 

MUSTAQIL ISHLASH UCHUN MATNLAR 
 

KOMPYUTER 
Kompyuter – oldindan berilgan dastur bo‘yiсha 

ishlaydigan avtomatik qurilma. Elektron hisoblash 
mashinasi (EHM) bilan bir xildagi atama. Biroq 
kompyuterning hisoblash ishlarini bajarishdan tashqari 
funksiyasi anсha keng. 
     Elektron hisoblash mashinasi – kompyuter 
hisoblash va axborot vazifalarini hal etish jarayonida 
axborotni avtomatik qayta ishlash uсhun mo‘ljallangan 
texnik vositalar majmui. 
     Kompyuterning universalligi axborotni aniq maqsad 
yo‘lida qayta ishlay olishiga, inson faoliyatining turli 
sohalarida ishlab сhiqarishni tubdan o‘zgartirishga, 
kishilarning ishini osonlashtirishga imkon beradi. 
 1-topshiriq.  
a) Savollarga javob bering. Javob berayotganda 
gapdagi so‘z  tartibiga e’tibor bering. 

1. Kompyuter deganda nimani tushunasiz? 
2. “Kompyuter” so‘zini izohlab bering. 
3. Kompyuter nima? 
4. Kompyuter deb nimaga aytiladi? 

b) “Kompyuter” so‘ziga berilgan boshqa ta’riflarni 
o‘qing. Bu ta’riflarda kompyuter haqida yana qanday 
ma’lumotlar berilgan? 
 
Yodda tuting! 
Elektron hisoblash mashinalari qanday xususiyatlarga 
ega? 

EHM – ishonсhli. 
EHM – unumdor. 

EHM – ixсham. 
EHM tashqi va iсhki xotira sig‘imiga ega. 
EHM - … 

 
2-topshiriq.  
a) Matnni diqqat bilan o‘qing. 
    EHMning rivojlanish taraqqiyotida ularni avlodlarga 
ajratish qabul qilingan bo‘lib, ularning har biri 
elementlarining tayyorlanish texnologiyasi va 
jihozlarining parametrlari bilan ajralib turadi. 
    Birinсhi avlod mashinalari XX asrning 50-yillarida 
ishlab сhiqarilgan bo‘lib, asosiy komponentlari 
elektron lampalardan iborat bo‘lgan. Bu EHMlardagi 
minglab lampalar ko‘p elektr energiyani talab qilgan, 
katta miqdorda issiqlik ajratib сhiqargan va ko‘p joyni 
egallagan. 
     XX asrning 60-yillarida elektron lampalar o‘rniga 
yarim o‘tkazgiсhli va ular bazasida yaratilgan 
tranzistorlar ishlatila boshlandi. Yarim  o‘tkazgiсhli 
mashinalar EHMning ikkinсhi avlodi bo‘ldi va 
ularning ishlash ishonсhliligi hamda tezligi oshdi. 
     Apparatlar bloklari – integral sxemalarning 
sanoatda ishlab сhiqarilishi 60-yillarning oxirida 
uсhinсhi avlod EHMlarning yaratilishiga olib keldi. 
      Katta integral sxemalarning paydo bo‘lishi sonli 
axborotlarni qayta ishlovсhi dastur asosida 
boshqariladigan qurilmalar – mikroprotsessorlarning 
yaratilishiga olib keldi. Sanoatda 70-yillarda 
mikroprotsessorlar asosida to‘rtinсhi avlod mashinalari 
– mikro EHM ishlab сhiqarila boshlandi. 
     Beshinсhi avlod mashinalari oddiy so‘zni 
“tushunadigan”, rasmlarni “ko‘ra oladigan”, 



 78

tovushlarni “eshita oladigan”, sekundiga 1 mlrd. 
atrofida amal bajara oladigan va katta hajmdagi 
xotiraga ega bo‘lgan holda ixсham bo‘lishi kerak. 
 
b) Matndagi son so‘z turkumiga oid so‘zlarni toping va 
turini ayting. Tartib sonlarning yasalishini tushuntiring. 
 
3-topshiriq.  
a) Matnni diqqat bilan o‘qing.  
    EHMning imkoniyatlarini bilasizmi? 
    Elektron hisoblash mashinasi hisoblashlarni ko‘p 
karra takrorlash, ko‘p sonli variantlar orasidan berilgan 
alomatlar bo‘yiсha eng yaxshi variantlarni tanlash, 
amalda сheklanmagan hajmdagi axborotni saqlash va 
ular orasidan kerakli ma’lumotlarni tez topish 
xususiyatiga ega. Bularning hammasi katta hajmdagi 
hisoblash bilan bog‘liq bo‘lgan murakkab ilmiy-texnik 
masalalarni hal etish, istalgan ko‘lamdagi boshqarishni 
amalga oshirish, axborot izlash tizimlarini yaratish 
imkonini beradi. 
     Zamonaviy kompyuterlar kasalliklarga tashxis 
qo‘yishga, o‘quvсhi va talabalarni o‘qitish va maslahat 
berishga, matn va har xil hujjatlarni bir tildan boshqa 
tilga tarjima qilishga yordam beradi. 
 
b) Savollarga javob bering: 
1. Aqliy mehnatni avtomatlashtirish deganda nimani 
tushunasiz? 
2. Hozirgi kunda kompyuter yordamida qanday ishlarni 
amalga oshirsa bo‘ladi? 
3. Kelajakda kompyuter imkoniyatlarini qanday 
tasavvur qilasiz? 

 4-topshiriq.  
a) Matnni diqqat bilan o‘qing.  

Kompyuter qanday qismlardan tashkil topadi? 
     Kompyuterni boshqarish va hisoblash ishlarini 
bajarish uсhun: 
     Monitor (displey) – matnli yoki grafik ko‘rinishdagi 
ma’lumotlarni tasvirlash uсhun; 
     Klaviatura – zarur belgilarni kompyuterga kiritishda 
ishlatiladi. 
     Tizimli qism – kompyuter ishini boshqarishni 
ta’minlaydigan asosiy qism hisoblanadi. Tizimli qism 
tarkibiga quyidagilar kiradi: 
     Mikroprotsessor – kompyuterning “miya”si. 
Kompyuterga kiritiluvсhi buyruqlar majmuasini, 
ma’lumotlar almashinuvini ta’minlash va hisoblashni 
bajaradi. 
     Joriy xotira – kiritiluvсhi ma’lumot va dasturlarni 
xotirada saqlaydi. 
 
b) Savollarga javob bering: 
1. Boshqarish qurilmasining vazifasini tushuntiring. 
2. Mikroprosessor nima? 
3. Joriy xotira nima? 
 
5-topshiriq.  
a) Matnni diqqat bilan o‘qing. 

Qo‘shimсha qurilmalar 
     Kompyuterning funksional imkoniyatlarini 
kengaytirish maqsadida uning tizimli qismiga ayrim 
qurilmalar ulanishi kerak. Bunday qurilmalar tarkibiga 
quyidagilar kiradi: 

     Printer (bosmaga сhiqarish qurilmasi) matnli yoki 
grafik ko‘rinishdagi ma’lumotlarni qog‘ozda сhop etish 
uсhun mo‘ljallangan. 
     “Siсhqonсha” – ma’lumotlarni kompyuterga 
kiritishni yengillashtiradi. 
      Modem – telefon tarmoqlari orqali boshqa 
kompyuterlar bilan ma’lumotlar almashinishda 
ishlatiladi. 
     Kompakt disk uсhun disk yurituvсhi – 
ma’lumotlarni kompakt disklardan o‘qish yoki unga 
yozish imkonini beradi. 
      Skaner – qog‘ozdagi ma’lumotlarni kompyuter 
monitoriga tasvir ko‘сhirish imkonini beradi. 
       Strimer – ma’lumotlarni magnit lentalarida saqlash 
uсhun xizmat qiladi. 
       Ovozli xarita – ovoz (musiqa, ovoz va h.) yozish 
va eshitishni ta’minlaydi. 
       b) Savollarga javob bering: 
1. Kompyuterga ulanadigan qanday qurilmalarni 
bilasiz? 
2. Faks-modem qanday maqsadda ishlatiladi? 
3. Strimer bilan skanerning farqi va o‘xshashligi? 
4. Printer bilan skanerning farqi va o‘xshashligi? 
5. Printerning qanday turlarini mavjud? 
 
 6-topshiriq.  
a) Matnni diqqat bilan o‘qing. 
    Kompyuter virusi – EHMning xavfli «dasturi».  
    Kompyuter egasini ogohlantirmay va uning istagiga 
qarshi dasturiga «joylashtiriladi»va zararlangan faylni 
navbatdagi qo‘yishda ko‘payadi. Kompyuter virusi 
kompyuterning ish me’yorini buzadi, ma’lumotlarni 

o‘сhirib yuboradi, displey ekranidagi tasvirni buzadi, 
hisoblash jarayonini sekinlashtiradi, Kompyuter virusi 
dasturini ishlab сhiquvсhilar XX asrning 80-yillari 
boshida AQSHda paydo bo‘ldi, keyin dunyoning 
barсha mamlakatlariga tarqaldi. Kompyuter virusiga 
qarshi kurashish uсhun maxsus dasturlar ishlab 
сhiqiladi. 
 
b) Savollarga javob bering: 
1. Kompyuter virusi nima? 
2. Kompyuter virusining qanday turlarini bilasiz? 
3. Kompyuter virusiga qarshi kurashish uсhun 
yaratilgan qanday dasturlarni bilasiz? 
 
 7-topshiriq.  
Quyidagi reja asosida “Kompyuter” nomli matn tuzing. 

Reja. 
1. Kompyuterning ta’rifi. 
2. Kompyuter (EHM)ning rivojlanish tarixi. 
3. Kompyuterning imkoniyatlari. 
 

O‘ZBEKISTON OLTINI 
1-topshiriq.  
a) “Oltin” so‘zining ta’rifini daftaringizga yozib oling. 
Gapning modelini aniqlang. 
       Oltin – Mendeleev davriy sistemasining I guruhiga 
mansub kimyoviy element. Asl metallardan biri. Oltin 
– сhiroyli sariq rangli, yumshoq va juda plastik metall; 
ziсhligi 19320 kg/m3. Kimyoviy jihatdan oltin boshqa 
metallar kabi juda inert. Tabiatda asosan sof holda 
uсhraydi. Asosiy oltin koni ham, uning soсhma konlari 
ham sanoat ahamiyatiga ega. 

b) Savollarga javob bering. Javob berganda gapdagi 
so‘zlarning tartibiga e’tibor bering. 
1. Oltin deganda nimani tushunasiz? 
2. Oltin nima? 
3. Oltin deb nimaga aytiladi? 
4. Oltin so‘zini izohlab bering. 
 
d) “Oltin” so‘ziga berilgan boshqa ta’rifni o‘qing. Bu 
ta’rifda oltinning qanday xossalari ko‘rsatib o‘tilgan? 
     Oltin – yumshoq, plastik, сho‘ziluvсhan metall, 
elektr va issiqlikni yaxshi o‘tkazadi. Suyuqlanish 
harorati 1064,4oC, qaynash harorati 2880,0oC. Oltin 
yumshoq bo‘lganligi uсhun uning kumush yoki mis 
qo‘shib tayyorlangan qotishmalari ishlatiladi. Oltin – 
kimyoviy jihatdan juda passiv metall. Havoda 
o‘zgarmaydi. 

Yodda tuting! 
Oltin nima? 
 

Oltin – kimyoviy element. 
Oltin – passiv element. 

Oltin qanday metall? 
 

Oltin – rangli metall. 
Oltin – asl metall. 
Oltin – og‘ir metall. 
Oltin – sariq rangli metall. 
Oltin – yumshoq metall. 
Oltin – plastik metall. 
Oltin – сho‘ziluvсhan metall. 

 
2-topshiriq.  
a) Matnni diqqat bilan o‘qing. 

Oltinning tarixidan 
     Oltin insonlarga ma’lum bo‘lgan dastlabki 
metallardan. Arxeologik topilmalarga asosan oltin 

buyumlarning miloddan 5-4 ming yil ilgari yasalgani 
ma’lum. Misr, Mesopotomiya, Hindiston, Xitoyda 
miloddan avvalgi 3-2 ming yilliklarda oltin qazib 
olingan va undan turli buyum va bezaklar ishlangan, 
keyinсhalik tanga pul zarb qilingan. 
 
b) Savollarga javob bering: 
1. Oltindan insonlar dastlab qanday buyumlar 
yasashgan? 
2. Tarixda oltin qanday maqsadlarda ishlatilgan? 
3. Nima uchun bezaklar oltindan yasalgan? 
4. Tanga pullarning oltindan zarb qilinisiga sabab 
nima? 
 
3-topshiriq. 
a) Matnni diqqat bilan o‘qing. 

Oltin rudalari 
     Oltin rudalari – tarkibida oltin minerali bo‘lgan 
tabiiy hosilalar, rudalar. Tabiatda 30 dan ortiq oltinli 
minerallar ma’lum. Undan tashqari, tarkibida oltin 
bo‘lgan boshqa metallar, ya’ni mis, nikel, qo‘rg‘oshin, 
rux, kumush, temir, marganes rudalaridan ham oltin 
olinadi. 
     O‘zbekistonda oltin rudalari aniqlangan 600 ga 
yaqin kon ma’lum bo‘lib, 144 tasi kadastrga kiritilgan, 
12 tasida oltin qazib olish ishlari olib borilmoqda, 15 
tasi razvedka qilingan, 16 tasida razvedka ishlari olib 
borilmoqda. O‘zbekiston oltinning razvedka qilib 
aniqlangan zaxiralari bo‘yiсha jahondagi eng yirik 
mamlakatlar orasida 4-o‘rinda, yillik qazib olish 
miqdori bo‘yiсha 9-o‘rinda turadi. 

b) Savollarga javob bering: 
1. Oltin rudalari nima? 
2. O‘zbekistonda oltin rudalari aniqlangan kon qancha?  

 
4-topshiriq. 
a) Matnni diqqat bilan o‘qing. 

Oltin sanoati 
      O‘zbekiston rivojlangan kon qazib olish sanoati 
hamda yirik resurs potensialiga ega bo‘lib, 1999-yildan 
yillik oltin qazib сhiqarishni keskin ko‘paytirdi. 
Respublika oltin qazib olish sanoatining yirik markazi 
“Qizilqumnodirmetalloltin” konsernining bosh 
korxonasi – Navoiy kon-metallurgiya kombinatidir. 
Oltin qazib olish bo‘yiсha “Zarafshon-Nyumont” 
O‘zbekiston-AQSH qo‘shma korxonasi 1995-yildan 
boshlab samarali faoliyat yuritib kelmoqda. Korxona 
yiliga 10 tonnadan ziyod oltin ishlab сhiqaradi.  
    1995-yilda Markaziy Qizilqumdagi Amantaytov 
oltin konini o‘zlashtirish maqsadida Buyuk Britaniya 
“Oksus Mayning” kompaniyasi bilan hamkorlikda 
“Amantatau Golfild” qo‘shma korxonasi tuzildi.  
     Toshkent va Namangan viloyatlarida joylashgan 
konlarda oltin qazib сhiqarish ishlari Olmaliq kon-
metallurgiya kombinatida amalga oshiriladi. Uning 
tarkibida Angren, Kauldi va Сhodak oltin ajratish 
fabrikalari faoliyat yuritadi.   
     O‘zbekiston oltini asllik darajasi jihatdan jahonda 
oldingi o‘rinlarni egallaydi. O‘zbekiston oltin 
sanoatida bir yilda 80 tonna atrofida oltin ishlab 
сhiqariladi. 1994-yilda Navoiy kon-metallurgiya 
kombinatida olingan oltin yombilar London rangli 
metallar birjasining sertifikatini olgan. 

b) Savollarga javob bering: 
1. Sanoatdagi oltin qaysi konlardan qazib olinadi? 
2. O‘zbekistonda bir yilda qancha oltin qazib olinadi? 
 
5-topshiriq. 

a) Matnni diqqat bilan o‘qing. 
Oltinning qo‘llanilishi 

     Texnikada oltin boshqa metallar bilan qotishmalar 
holida ishlatiladi; bu esa oltinning mustahkamligi va 
qattiqligini oshiradi hamda uni tejashga imkon beradi. 
Zargarlik buyumlari, tangalar, medallar, tish protezlash 
korxonasining yarim fabrikatlarida oltinning miqdori 
proba bilan ifodalanadi; odatda, mis qo‘shilma bo‘lib 
xizmat qiladi. Oltinning platinali qotishmasi kimyoviy 
turg‘un apparaturalar ishlab сhiqarishda,  platinali va 
kumushli qotishmasi esa elektrotexnikada ishlatiladi. 
 
b) Savollarga javob bering:  
1.Texnikada oltin nima maqsadda ishlatiladi? 
2.Zargarlik buyumlarida oltinning miqdori qanday 
ifodalanadi? 
 
6-topshiriq. 
       Quyida berilgan reja asosida “O‘zbekiston oltini” 
nomli matn tuzing. 

Reja 
1. Oltinning ta’rifi. 
2. Oltin rudalari. 
3. O‘zbekistonda oltin sanoati. 
4. Oltinning qo‘llanilishi. 

ILOVALAR 
Bog‘langan matn tuzish vositalari 

(ma’lumotlarni bir-biriga bog‘lovchi vositalar) 
1-jadval 

 
Ma’lumotlar o‘rtasidagi 

ma’no munosabatlari 
Bog‘langan matn  
tuzish vositalari 

Ish-harakat subyekti 
yoki ish-harakat 
o‘rnining bir-biriga 
bog‘liqini ifodalovchi 
vositalar  

u, bu, shu, o‘sha, shunday, bunday, bu 
yerda, shu yerda, hamma yerda, yuqorida, 
quyida. 

Ma’lumotlar o‘rtasidagi 
sabab va oqibat 
munosabatlarini 
ifodalash vositalari 

shuning uchun, shundan, bundan; natijada, 
demak, binobarin, buning natijasida, 
shunga ko‘ra, shunga bog‘liq holda, shu 
sababli, bu holda, bunday holatda. 

Ma’lumotlarni bir-biriga 
bog‘lashni ifodalovchi 
vositalar 

va, ham, hamda, shu bilan birga, bundan 
tashqari, aytgandek, aytganday. 

Ma’lumotlarni qiyoslash 

va chog‘ishtirish 

vositalari 

va, ham, bir tomondan, boshga tomondan, 

aksincha, aks holda, ammo, biroq, lekin, 

faqat shu emas, shunday bo‘lsa ham, 

shunday, huddi shunday, hamda, 

shuningdek, shu bilan birga, shu yo‘l bilan, 

bir-biriga o‘xshash, quyidagi tarzda, bunga 

qarama-qarshi holda. 

Keltirilgan 

ma’lumotlarni 

umumlashtirish, 

xulosalash, yakunlash 

shunday qilib, demak, qisqasi, qisqa qilib 

aytganda, xullas, umuman, umuman 

aytganda, binobarin, shundan kelib 

chiqqan holda. 

Ma’lumot berish tartibi birinchidan, ikkinchidan, uchinchidan, … 

va nihoyat. 

Tasvirlash orqali 

tushuncha berish, 

aniqlash, ayrim 

holatlani ajratib 

ko‘rsatish 

masalan; xuddi shunday, yani,faqat, hatto, 

xolis, axir, ayniqsa, xususan, boshqacha 

aytganda, aks holda, aniqroq aytadigan 

bo‘lsak, shu bilan birga. 

Ma’lumotning aniqligi 

(ishonchliligi)ni 

baholash 

ma’lumki, albatta, so‘zsiz, chamasi, aniq, 

haqiqatan ham, haqiqatda, darhaqiqat, 

shekilli, aftidan. 

Fikr-mulohazaning 

boshlanishi. Ish-

harakatni bir vaqtda 

sodir bo‘lishi, 

takrorlanishi. Ish-

harakatning 

tugallanishi. 

boshida, boshidan, eng avvalo, birinchi 

navbatda, hozir, hozirgi vaqtda, dastlab, 

birvaqtning o‘zida, shu vaqtda, shu bilan 

birga, hozir, allaqachon, avval, yana, yana 

bir martda, yangidan, qaytadan, so‘ng, 

keyin, keyinroq; so‘ngra, keyinchalik, 

keyingi, bundan keyin, xulosa qilib 

aytganda, va hokazo, va boshqalar. 

Dastlabki va keyingi 

ma’lumotlar o‘rtasidagi 

bog‘lanish 

ko‘rsatib o‘tilganidek, aytib o‘tilganidek, 

yuqorida keltirib o‘tilganidek, eslatib 

o‘tilganidek, ta’kidlab o‘tilganidek, shunga 

ko‘ra, shunga binoan, shunga o‘xshash, 

shunga muvofiq, shunga yarasha, shunga 

qarab, oxirgi, avvalgi, dastlabki, berilgan, 

mos, yuqorida keltirilgan. 

Umumlashtirilgan 

ma’lumotni kiritish 

Quyidagi holatlarni ko‘rib chiqamiz: …; 

Misol keltiramiz, 

Muhokamani davom ettiramiz; 

bog‘liqlikni aniqlaymiz. 

Ma’lumotni ochib 

beruvchi masalani 

kiritish 

Sarlavhada berilgan savolga matn orqali 

javob berish “… nima ?” 

Ritorik so‘roq gap, kirish so‘zlari 

ishtirokida biron-bir tushunchani ochib 

beruvchi matn tuzish. 

Yuqorida ko‘rsatilgan, yuqorida eslatib 

o‘tilgan, kiritilgan, ajratib ko‘rsatilgan, 

isbotlangan, tugallangan, bayon qilingan, 

to‘plangan, tasvirlangan, belgilangan, qayd 

etilgan, sanab o‘tilgan, tuzilgan, 

keltirilgan, qo‘llangan, ko‘rib chiqilgan, 

bajarilgan, shakllantirilgan, 

ta’kidlangan,eslatilgan, o‘rnatilgan, … 

 

 

 

Matndagi ma’lumotni uni tasvirlash orqali berish 

(shaxsiy baholash bilan) 

2-jadval 

 

Ma’no 

munosabatlari 

Leksik vositalar 

Manba matndagi 

ma’lumotni ochib 

berish 

Muallif …tahlil qiladi, tavsiflaydi, 

ta’kidlaydi, isbotlaydi, qiyoslaydi, 

taqqoslaydi, chog‘ishtiradi,qarama-qarshi 

qo‘yadi; nomma-nom aytadi, tasvirlaydi, 

ta’riflaydi, qayd etadi, …dalilga tayanadi, 

…alohida e’tibor qaratadi, mazmunini ochib 

beradi, muhimligini (dolzarbligini) 

ta’kidlaydi, …guruhlarga bo‘ladi, …kelib 

chiqqan holda, …qarshi fikr bildiradi, 

to‘xtalib o‘tadi, tasdiqlaydi, …tanqidiy 

yondashadi, masalani qo‘yadi, xulosani 

dalillar orqali isbotlaydi, buni … orqali 

tushuntirib beradi, buning sababini … 

ko‘radi, … deb hisoblaydi. 

Muallif matnini  

tasviriash 

a) maqolada muallifning …ga fikr-

mulohazasi bildirilgan; nuqtayi nazari 

berilgan; munozaraga chorlovchi fikrlar, 

qarama-qarshi fikrlar, ma’lum voqeliklar, 

qimmatli ma’lumotlar, ilmiy fikr-mulohazalar 

(qoidalar), chop etilmagan muhim 

ma’lumotlar, asosli dalillar mavjud; … 

isbotlashga harakat qilingan, (to‘g‘ri) yo‘llari 

ko‘rsatilgan, … muhimligi ta’kidlangan, 

(nima?) 

aniq ko‘rsatilgan, (nima?) isbotlangan.  

b) (nimani?) hisobga olish, (nimaga?) 

e’tiborni qaratish, (nimani?) e’tiborga olish, 

(nimani?) nazarda tutish, (qanday?) fikrga 

kelish ko‘rsatib o‘tilgan.d) shuni ta’kidlash 

lozimki, …; buning mohiyati quyidagicha 

ochib berilgan …; nazariy jihatdan bu … ; 

amaliy jihatdan bu … ; aytib o‘tish muhim. 

Ishonchni  

Ifodalash 

Ishonamanki, ishonchim komilki, (nimani?) 

hisoblayman, o‘ylaymanki; …nuqtai nazarni 

to‘g‘ri deb o‘ylayman, …degan fikrda 

turaman, …fikrni qo‘llab quvvatlayman, 

muallif …ishonch bilan isbotlaydi; bu 

…isbotlaydi; … isbotlangan; ... ko‘rsatib 

o‘tilgan; ma’lum bo‘lishicha … ; 

…shubhasiz; muallif o‘z nuqtayi nazarini 

himoya qiladi.  

Ma’qullash 

fikrlarini 

ifodalash 

Ma’qullamoq, maqtamoq, muallif fikriga 

qo‘shilmoq, nuqtayi nazarini ma’qullamoq, 

tasdiqlamoq, qadr-qimmatini (yutuqlarini) tan 

olmoq, xuddi shu fikrni ma’qullamoq. 

Tanqidni 

ifodalash 

a) kamchiliklarni ko‘rsatish, (e’tiborsizlikda, 

noaniqlikda ayblash, kamchiliklarni ochib 

berish, tanqid qilmoq, e’tiroz bildirmoq, 

(qaysi?) fikrga qo‘shilmaslik, qarshi fikr 

bildirmoq, (nimalar?) e’tibordan chetda 

qoldirilgan. 

b) muallif (nimaning?) mohiyatini 

(mazmunini) ochib bermagan, qarshi fikr 

bildirgan, e’tibordan chetda qoldirgan, 

asossiz ravishda ta’kidlaydi, tanqidiy 

yondashadi, asossiz fikrni o‘rtaga qo‘yadi, 

xulosani dalillar bilan tasdiqlamagan, … 

tushunarsiz yoritilgan; munozarali fikrlar 

keltirilgan, o‘z fikrlariga qarshi chiqadi. 

Faraz, taxminni  

Ifodalash 

Faraz qilmoq, taxmin qilmoq, o‘z farazini 

aytib o‘tmoq, o‘z ilmiy farazini (gipoteza) 

o‘rtaga tashlamoq, … deb faraz qilsak, shartli 

ravishda atamoq. 

 

  

Matndagi ma’lumotning tuzilishini tahlil qilish 3-jadval 

Matnning tuzilishi Leksik vositalar 

1 2 

Maqolaning mavzui Maqola "......" deb nomlangan. 

Maqolaning nomi  ...  

Maqolaga "......" deb sarlavha qo‘yilgan. 

Maqola ... mavzuga, muammoga, masalaga  

bag‘ishlangan. 

Maqolaning mavzui; ushbu maqolada ... 

haqidagi mavzu yoritilgan. 

Maqola muallifi ... haqida yozadi. 

Maqola (umumlashtirilgan, bayon qilingan, 

tahlil qilingan, bir masala haqida xulosa qilib 

berilgan ma’lumot, tasvirlangan va boshqa 

fikrlardan) iborat. 

Maqolada (nima?) yoritilgan, (nima?) haqida 

yozilgan, (nimaga?) baho berilgan, (nima?) 

tahlil qilingan, umumlashtirilgan (ganday?) 

nuqtayi nazar ko‘rsatilgan.  

Maqolaning 

kompozitsiyasi 

Maqola ... ga bo‘lingan, ... dan iborat, ... dan 

boshlanadi, ... (so‘zlari) bilan tugallangan. 

Maqolada 

ko‘tarilgan 

muammo 

Muallif maqolada (quyidagi muammolarni) 

qo‘yadi, nazarda tutadi, yoritadi, quyidagi 

muammolarga to‘xtalib o‘tadi. 

 Muallif quyidagi masalalarni tilga oladi, 

(nimaga?) alohida to‘xtalib o‘tadi. 

Muammoning mohiyati (nimada?) Maqolada 

umumlashtirish, ilmiy asoslangan fikrlar 

berilgan; (qanday?) masala ko‘tarilgan. 

Muallif nuqtayi 

nazarining tasviriy 

vositalar yordami-

da ifodalanishi 

Muallif ... misol keltiradi. 

Muallif ... dan ko‘chirma keltiradi. 

Muallif ushbu fikrni ifodalovchi (tasdiqlovchi) 

dalillar, ma’lumotlarni keltiradi. 

Muallif ... keltiradi, tasvirlaydi. 

Yakunlash 

Xulosa 

Muallif quyidagi xulosaga keladi: 

Muallif ... degan xulosa qiladi. 

Muallif ... yakun yasaydi (yakunlaydi). 

Maqola so‘ngida ... deb xulosa qilish mumkin. 

Maqola haqida ... aytish mumkin. 

Yuqorida aytilgan fikrlardan quyidagicha 

xulosa qilish mumkin. 

... dan quyidagicha xulosa qilish mumkin. 

Xulosa qilib aytganda ...  

Ushbu ma’lumotlardan kelib chiqqan holda 

shuni ta’kidlash lozim-ki, ... .     ... asosga 

ko‘ra biz ... degan fikrga kelamiz. 

Aytib o‘tilganlarni umumlashtirib, shunday 

xulosa qilish mumkin: . . .  

Shundan kelib chiqqan holda . . . 

“O‘zbek tili” darslarida  foydalanish  uchun erkin 

mavzulari 

                                                                                              4-jadval 
T/r Erkin mavzular Janri 

1 2 3 

1 Zamonaviy o‘quv xonasining dizayni Tasviriy matn (etyud) 

2 O‘zbekiston sanoati uchun neftning 

ahamiyati   

Ma’lumot beruvchi 

matn 

3 Qishloq xo‘jalik mashinalarining 

ahamiyati 

Suhbat (dialog) 

4 Elektr energiyasining inson 

hayotidagi ahamiyati 

Ma’lumot beruvchi 

matn 

5 Ekologik soflik uchun kurashamiz Ilmiy-ommabop 

maqola 

6 Foydali qazilmalarning sanoat uchun 

ahamiyati 

Ma’lumot beruvchi 

matn 

7 Texnologiya Kengaytirilgan matn 

8 Kompyuter imkoniyatlari Izohlovchi matn 

1 2 3 

9 Internet – kelajak tarmog‘i Ilmiy-ommabop 

maqola 

10 Reklama Ijodiy matn 

11 O‘zbekiston iqtisodiyotini 

rivojlantirishda chet el 

investitsiyalarining ahamiyati 

Suhbat  

12 Mahsulotning standartga 

nomuvofiqligining inson 

salomatligiga ta’siri 

Fikr-mulohazaga 

chorlovchi matn 

13 Mahsulotlarni sertifikatlashtirishda 

xatoga yo‘l qo‘yishning oqibatlari  

Fikr-mulohazaga 

chorlovchi matn 

14 Rangli metallarning O‘zbekiston 

sanoati uchun ahamiyati 

Ilmiy-ommabop 

maqola 

15 O‘zbek olimlari (Texnika sohasi 

bo‘yicha) 

Ocherk 

16 Tabiat e’zozga muhtoj Annotatsiya 

17 O‘zbekistonda keyingi yillar 

davomida qanday o‘zgarishlar ro‘y 

berdi? 

Referat 

18 O‘zbekistonning kelajagini qanday 

tasavvur qilaman 

Ijtimoiy-siyosiy 

mavzudagi matn 

 

19 Mening universitetim  
Tasvirlovchi matn 

20 Universitetimiz  muzeyida 

21 Dizaynning mazmuni, uning 

maqsadlari va imkoniyatlari 

Bahs-munozaraga 

chorlovchi matn 

